
ASO TOFI, 25 IANUARI 2024 

 

  Na nofoia e le Fofoga Fetalai le Nofoa i le itula e 9:33 i le taeao. 

 

  FOFOGA FETALAI:  Ou te faasilasila atu ua amatalia nei Taualumaga a le 

Fono Aoao Faitulafono. 

  E le faaitiitia le agaga o le loto faafetai a’e i le Atua ona o lona alofa ma lona 

agalelei ua afua ai ona tatou toe fesilafai i le fiafia ma le filemu i lenei taeao 

fou mo le faaauauina o le tatou galuega. Ia foi atu pea le viiga ia te ia e le aunoa.  

  Ou te faatalofa atu i lenei taeao i le paia o le Palemene i ona tulaga 

faalupelupeina, i le afio mai o lau Afioga i le Sui Palemia faapea foi le paia o 

le Kapeneta, afifio a outou Afioga i Minisita Lagolago. Afio mai foi lau Afioga 

i le Taitai o le Itu Agai faapea foi le Sui Taitai ma sui usufono mamalu uma o 

le Palemene i lo outou soifua manuia ma le lagi e mama, faamalo le folau, malo 

le onosai.  

  Le tapuaiga a le paia o le tatou Maota i Ofisa Sili o Pulega o Matagaluega ma 

Faalapotopotoga Tumaoti a le tatou Malo, tainane nisi o le mamalu o le atunuu 

ua tatou faatasi i lenei taeao, matou te faatalofa atu. E i ai le talitonuga o lo o 

manuia le alafai mai i faguga lelei o le paia o le atunuu i ona tafa e fia. E 

faatalofa atu lau Palemene i lenei taeao. 

  I le fou amata ai o le tatou galuega i lenei aso ou te fautuaina ma le faaaloalo 

usugafono uma e le i saunoa ina ia alolofa e le o se tulaga lelei le matau atu… 

matau mai a le atunuu ma o tatou Itumalo o tauanau atu e le Fofoga Fetalai po 

o ai e fia saunoa, tulou le gagana. E manatu atu lava ona o le tapuaiga a tatou 

Itumalo o lo o silasila faafofoga mai. Afai lava e le o saunia o outou finagalo 

mo ni saunoaga i le tatou Tala Faatatau Faaopoopo o le Tupe o lo o felafolafoai 

ai nei, o le a fai atu loa e le Fofoga Fetalai le faaiuga.  

  E faamanatu atu foi e anoanoai tiute o lo o feagai ma le Palemia ma le 

Kapeneta ae ua aumai lava le faataua ma le faamuamua i le tatou galuega. Ua 

leva foi ona tapena le Palemia ma le Malo e fia saunoa e talifuaitau i mataupu 

na laga i saunoaga ae o lo o manatu mai foi i le faatonufolau a le Fofoga Fetalai.  

  Ua uma ona ou faailoa atu i le aso fono ananafi afai e matau atu lava ua 

faatutugata pe ua leai foi nisi saunoaga o le a tuu loa le avanoa i le afioga i le 

Taitai o le Itu Agai ona faamaea mai loa lea e le Afioga i le Taitaifono o le 

Komiti o Tupe ia ma lafo ai loa le avanoa e tali mai ai le tatou Malo. 

  E na o se faamanatu ma se tuualalo a le Fofoga Fetalai ae le faapea o le a vaoia 

ai avanoa o usugafono e saunoa ai. O le tiute lea o le Fofoga Fetalai mo le lelei 

faagasolo o le tatou galuega. E le o muta foi le tatalo atu a le Nofoa ina ia o 

tatou galulue faatasi e faigofie ai galuega fai a le tatou Palemene.  

  Alofagia e le Atua lenei aso, faa-tofa mai lagi lo outou finagalo aua tonufai 

mo le lumanai manuia o si o tatou atunuu. Manuia le usugafono i lenei taeao, 

manuia foi le tapuaiga a le atunuu. 

 

 

TULAFONO TAU FAAOFI O LE FAATATAUINA O TUPE 

FAAOPOOPO (NU.1) 2023/2024 

- felafolafoaiga faaauau i luga o le faitauga faalua – Aso 3 

 

  FOFOGA FETALAI:  E tolopo felafolafoaiga i le aso fono ananafi o lo o 

saunoa le sui usufono mo Satupaitea.  

  Ia o le avanoa lenei e tulai mai ai lau Afioga i le sui usufono mamalu e faaauau 

le saunoaga. 

 

  Afioga Hon LAUTAFI FIO SELAFI PURCELL (Satupaitea):  Faafetai 

lau Afioga i le Fofoga Fetalai mo le avanoa o le sui usufono nei e toe faaauau 

ai se tala foi na amata ananafi.  

  O lea ua e sisi le atumua, ua uma foi ona fana le ū i le vateatea e lau Afioga e 

ala i le tatou taulaga molia i lenei taeaao aua le tatou vatapuia ma le tatou Atua 

lo tatou Matai Sili. Ona manatu lea o Satupaitea o le a le toe o’o lava i ai se leo 

i tulaga ia, ae o le a papaaveloa le avanoa ua tuuina mai e faaauau ai se lauga a 

lenei sui usufono.  

  A o le i amataina se tala i lenei taeao e muamua pea ona faatalofa aloaia atu i 

lau Afioga ma le paia o le tatou Palemene. Lau Afioga i le Fofoga Fetalai e le 

o afio mai le Tamaitai Palemia, ia le Sui Palemia ma le mamalu o le Kapeneta, 

tainane Minisita Lagolago ua faatasi mai i lenei taimi. I lenei foi itu i le afio o 

le Taitai ma le Sui Taitai ma sui usufono o le Itu Agai. Malo le soifua maua ma 

le lagi e mama. 

  E faatalofa atu i Ofisa Sili o Matagaluega ia ma nisi foi o le atunuu ua mafai 

ona afifio mai tatou te faatasi i lenei aso. Malo le onosai ma le taumafai mai i 

lenei taeao fou. 

  E faatalofa atu i le tapuaiga a Samoa mai ona ao e tau i ona i’u, le aufaigaluega 

paia a le Atua o lo o nonomanu ma tatalo aua se manuia o Samoa ma ona tagata. 

  E faatalofa i si ou Itumalo o Satupaitea, malo le tapuai i lo outou alafai mai i 

lenei taeao mai lava i Malaeaoga seia paia Falepau, talofa, e faatalofa atu ia te 

outou uma. 

  I latou o lo o faafofoga mai fafo, lea ua ou maua e alu i fafo le tatou fono lenei. 

E faatalofa atu i le paia o Samoa o lo o faafogafoga mai, aemaise tagata uma o 

Satupaitea o lo o alaala i fafo o lo o mafai ona outou faafogafoga mai. Ia tapuai 

mai se i faaauau le tatou lauga, e le o toe umi foi.  

  E uma lou taimi ananafi lea ou te lauga i le Minisita o Siosiomaga i le mea lea 

sa tupu i le taimi o malologa i le tolu vaiaso lea na maitau ai le faaletonu o le 

aoina o lapisi aemaise lava le talafatai o Apia i le vaaiga sa tilotilo iai. Se i tagai 

ane lava lau Afioga. E faapena foi i uta ia matou ia, o le taimi ua alu atu o le 

taimi ua le alu atu. Ia a o le taimi lea o malologa e le i alu atu lava pe tolu vaiaso. 

I aua amata ona… lena e silafia le mea e tupu, fau le lapisi ua mataga lava, a o 

lea tatou te faatalitali ma tatou tapenapena i le tatou fonotaga tele lea a o i ina 

e avatu ai le image o Samoa, taimi lenei. Ia omai tagata o lea e omai i le nuu 

mama ma saogalemu. Ae a vaai mai i ata nei, ua faigata lava mo mea o 

fesootaiga faaonaponei vave ia ona alu o le tala.  

  E 56 nuu lea o le a omai i Samoa, e 56. O le matua toatele lava o na Turisi pe 

a lelei le tatou promote ina o Samoa. I le mea a lea o Turisi, faafetai lea ua ou 

vaai atu anapo ua aumai ia signs mai le Malo Niu Sila. O mea ia sa tatau ona 

fuafua i ai le tatou Matagaluega lea, ina ia omai le fonotaga lenei ua tapena 

uma. A o lau tilotilo atu i le tulaga lea sa i ai le Tala o le Tupe lea na te’a, e $1.5 

miliona na faaitiitia ai tupe a le Matagaluega lea. O le Matagaluega lea o Turisi 

lea e la’u mai ai le tupe i totonu o Samoa, e tatau lava ona ave i ai le faamuamua 

i tulaga ia. O lea e tapena le tatou fono, a lelei le tatou promote ina o Samoa i 

nuu nei ia atonu o le a tele se fua mai le lumanai pe a omai, toe o atu faasalalau 

le tala, o i Samoa o le manaia ia o le nuu. A o lea e… atonu ua misi se avanoa 

ona o lea ua aveese lea vaegatupe i le Tala o le Tupe Autu. Ae faafetai o lea ua 

ou vaai atu anapo ua fesoasoani mai Niu Sila i le tulaga lea, o se mea lelei, 

faafetai i tatou paaga ia. 

  Ona ou oo mai lea i le Matagaluega o le Soifua Maloloina lau Afioga i le 

Minisita… 

 

  FOFOGA FETALAI:  Malie lava lau afioga i le sui usufono mamalu leaga o 

lea ua e taua le Matagaluega a le Minisita o le Siosiomaga. 

  Se i tulai mai lau Afioga i le Minisita. 

 

  Afioga Hon Toeolesulusulu Cedric Pose Salesa Schuster (Minisita o 

Punaoa Faalenatura ma le Siosiomaga):  Faafetai lau Afioga i le Fofoga 

Fetalai mo le avanoa. Faafetai atu foi ma faatalofa i le paia ma le mamalu o 

usufono i lenei taeao ia aemaise Samoa o faafogafoga mai.  

  O le fesoasoani atu ona ua… faafetai atu foi i le afioga i le sui usufono i nisi 

o mataupu ia ae atonu o le maua foi lea o se avanoa e mafai ona maua atu ai se 

finagalo o le Matagaluega e tusa ai o nisi foi o sui usufono sa faaalia mataupu 

i le vaega lea o le aoina o le lapisi. Ia, ma le vaega foi o lo o faapea ona taua.  

  O le a ou amata mai i le vaega o Turisi ona o lea ua toe lagaina le tulaga sa 

faapea ona faaali foi i ai se finagalo o le tatou Malo i le tatou Tala o le Tupe, i 

le vaega ua ala ai ona faaitiitia ia le seleni sa tuuina i lalo o le Tala Faatatau o 

le Tupe i le tatou Vaega o le STA ona e tele isi fesoasoani ia e aumai i Malo mai 

fafo lea ua faaaoga ai latou vaega e faatino ai le tele o galuega. E i ai foi nisi o 

galuega tuua mai le tausaga ua tuanai aemaise o le taimi o le Koviti-19. O le 

vaega lea na ala ai ona pei e faafoliga e le o tele se tupe na tuu i ai i totonu o le 

tatou Tala o le Tupe. Ae o lo o faapea ona lava le fesoasoani o lo o i ai le 

faatinoina o galuega a le tatou atinae lea o tagata tafafao mai fafo. Ae moni le 

saunoaga a le sui usufono i le faatauaina o tatou atinae nei ona e taua i le 

tamaoaiga o le tatou atunuu. 

  Ona ou se’e mai lea lau Afioga i le Fofoga Fetalai i le tulaga o le aoina o tatou 

lapisi. E moni ma faamaoni le tele o finagalo na faaalia ona e... atonu foi o se 

lape o le auaunaga a le Matagaluega aemaise lava ia tatou konekarate o lo o 

faapea ona tuuina atu iai.  

  Ae ao ona faailoa vaega…. Muamua, i le taimi nei i konekarate na sainia mai 

le tolu i le fa tausaga talu a i latou o lo o lauina lapisi e tele ina… e le o i ai ia 

le aoina o lapisi i aso malolo. O le muamua lea. O le ala lea o lea ua toe tapena 

ai mo le tausaga nei e toe faafou ai konekarate ma ua tuu i ai i totonu lea vaega 

foi ua o’o mai le tatou Faigamalo ua lape ai konekarate i tausaga ua mavae. O 

lea la ua tapena i ai mo le tausaga nei ina ia faafou ia ma tuu loa i ai. 

  Lua lau Afioga o se tasi o vaega konekarate ua matauina, muamua, ua tele le 

tatou atunuu aemaise lava i aso malolo. Ia e silafia uma e a outou afioga o le 

taimi lea pito sili ona tele ai ia meaalofa o le kerisimasi, tele foi lapisi, tele ia 

tatou a foi…. vaega o aiga, fonotaga, o reunion, faiga saofai. O nei vaega uma 

ua faateleina ai le otaota ma lapisi i totonu o aiga, ia ua tele ina… e le o le aso 

e aoina ai le lapisi ia ae ua tumu lava le lapisi a le aiga ma aumai tuu i luma o 

le latou fata lapisi. Ia, a faapea la e faatoa ao le lapisi i le Aso Faraile a o le Aso 

Lua lea na fai ai le faalavelave o le aiga po o i ai foi, ia ua tele ai le lapisi ma 

lau mai lea tuu ai i luga, a o le Aso Faraile faatoa ao ai. Ia o le tasi lea vaega ua 

tele e oo atu i le Aso Faraile le aso faatulagaina mo le aoina o le lapisi i lea 

vaega eleele po o lea afioaga po o le street foi, a ua tele ina faaleagaina e taifau 

ma nisi foi o vaega. Ae o vaega o lea ua silasila i ai ina ia ao foi ona toe 

faaopoopo ni aso i le aoina o le lapisi i tototnu o aso malolo, aemaise lava aso 

o lo o faapea ona faateleina ai lapisi ma ua maitauina ai e le Matagaluega, ae le 

o se alo o le Matagaluega i le laau, a o le fuafuaga ua aoga foi mea tutupu e toe 

fotuai ai ma tapena ai fuafuaga a le tatou Malo i vaega o lo o faapea ona i ai i 

le taimi nei. 

  Ia o se faamalamalamaga lea ne i te i foi ua toe i ai se isi vaega atonu e 

faamalieina ai le tele o tatou sui usufono, ae tele isi tatou fuafuaga foi o lo o 

tapena i le tulaga lava lea o le aafiaga o lo o i ai nei, ona ua maitauina foi e le 

tatou faigamalo atonu o le tasi lea aafiaga tele o lo o i ai le tatou atunuu, ua tele 

lapisi ona o tatou plastics, o lo o i ai foi isi fuafuaga e faaitiitia ai otaota ina ia 

mafai ona faatinoina tatou composting i totonu o afioaga ma aiga. O auala uma 

e taumafai e faaitiitia ai le lapisi e tuuina atu i le tatou landfill. 

  O se fesoasoani atu lea lau Afioga i le Fofoga Fetalai. 

 

  FOFOGA FETALAI:  Ia, tulai mai lau Afioga i le sui usufono mamalu e 

faaauau le saunoaga, o lea ua e faafofoga atu i le saunoaga a le Minisita. 

 

  Afioga Hon LAUTAFI FIO SELAFI PURCELL:  Ioe. Faafetai lava i le 

Afioga i le Minisita. E faamalie isi vaega o lau… ae ou te le malie i isi 

faamatalaga ae taatia ia. O le tulaga lea faapea e omai le faigamalo i le tausaga 

lenei, e leai ua tolu tausaga o le faigamalo lena. E le i faapea foi le tele o ni 

lapisi i la tausaga, a o le tulaga ese lava le tausaga lenei, ae tuu atu i lau Afioga, 

o matou na ona tuualalo lava ma faaali atu ni tulaga ua tulai mai. 

  O le Matagaluega o le Soifua Maloloina lau Afioga i le Minisita, o au ou te le 

taitai lava pe ou te masalosalo i lau saunoaga na fai mai o le a amata fale o 

fomai i Satupaitea ma Sataua. Ia o lenei lava ou te tatalo ma lou loto maualalo 

i le Atua i po uma po o fea ea o i ai folafolaga a si ou uso a Minisita, ua vinavina 

mai lava si a matou falemai ua fia nofomau lava le fomai i autafa o le falemai, 

ae le o le mea la e nofo ai. O le falemai lenei o Satupaitea e tumu mai lava i le 

taeao e oo i le po, e le taitai malolo. I lau Afioga, ia toe taatia atu i ou autafa, 

ma le talosaga i se van ua leva ona talosaga atu lenei itumalo i se van se i 

faaaoga e le matou falemai. 

  O le vaega mulimuli ou te fia talosaga atu ai i lau Afioga, o le vaega lea o le 

tatou masini foi lea e fai ai le okesene. O lou popolega ona o lea ua faaaoga le 

masini lea na faapea e avatu i Savaii. O le a la le mea la e faaaoga i Savaii. Tusa 

la o lea ua i ai le disadvantage o falemai i Savaii, ona o le tulaga lea ua i ai le 

masini. A o le masini foi, leaga o matou sa feutagaia le masini lea, e fou lava. 

Ou te iloaina e le i atoa se tausaga a o lea ua leaga. Ae ou te faalogo atu i le 

faafitauli e matua ogaoga lava le faafitauli e aumai mai fafo tagata e faia. O le 

popolega lau Afioga, ne i te i ua aafia ai le soifua o Savaii i le le lava o le 

okesene lea sa fuafua e i ai lava le latou masini, a o lea ua tuu i inei. Ae na ona 

faapena atu, ia po o fea o i ai le tofa, po o le a foi se aso o fuafua e toe ola ai le 

masini lea. Po o le mea e le i agavaa i latou lea e galulue i nei masini fou a o 

lea ua faaletonu, ae manaomia tele le lava o le okesene i tatou falemai uma. 

 

  FOFOGA FETALAI:  Malie lau Afioga i le sui usufono mamalu, ne i e see 

ese o lea ua fou mai le sa o le Afioga i le Minisita o le Soifua Maloloina. Ia o 

le avanoa lea i lau Afioga. 

 

  Afioga Hon Valasi Luapitofanua Toogamaga Tafito Selesele (Minisita mo 

le Soifua Maloloina):  Na ou sau i le taeao nei lau Afioga i le Fofoga Fetalai, 

na ou tatalo mai lava i lau taavale, le Atua, aumai se loto fou, aumai se manatu 

e toafilemu ai finagalo o sui usufono mamalu. 

  Lau Afioga i le Fofoga Fetalai, o le taua ia o le mataupu. E tasi lenei o sui 

usufono e ese lou fiafia i le lagalaga o mea lelei, a o lona pona, e le faalogo, e 

le maitau foi mea sa ou talanoa ai. Ia o lea la o le a tau atu lau Afioga, ne i 

meaane ua ou le toe tali i le tali a le Malo aua a ou tu loa e tali le sui usufono, 

ou te iloa ou te le toe tali faalua. Ae taua lava le faamalamalama. 

  Lau Afioga i le sui usufono mamalu, ua uma ona pasia e le Kapeneta aemaise 

foi le tenders board le fausia o falemai uma lava i tua, aemaise lava falemai i 

Samatau ma Falelatai. O falemai ia lea sa aumai i lena vaitau ina ia fausia, 

aemaise foi Saanapu. E ui lava o lo o i ai eseesega i eleele se i tulou, pei lava 

ona ou talanoa atu i le taimi ua sola. Masalo o la e maua e le sui usufono mo 

Falelata leaga o lea sa lavea i lana lauga sa fesili po o fea ua fai i ai le tulaga i 

falemai. Aua e te popole ua pasia mea uma, toe lava o le pao o le samala, toe 

lava o le pao o le samala. Masalo sa fua o le faaiuga o le masina nei i le masina 

fou, ona sa ou talanoa foi i le Ofisa Sili ma le Matagaluega, aua ne i pao tasi le 

galuega. Afai e 5 falemai o le a fausia ia fai i le taimi e tasi, ia uma foi i le taimi 

e tasi. Ae faafofoga mai la lau Afioga i le sui usufono, o la e lavea ai Satupaitea, 

o la e lavea ai Satupaitea, e le o se tala aveane ai le mea ua uma ona faatulaga 

ma polokalame ia tulaga o le faasologa.  

  O le taavale lea na e taua, ua uma ona pasia e le Kapeneta le 9 van i le talosaga 

sa tuuina atu i ai, o la e faafofoga mai ma maitau mai au upu lau Afioga, e le i 

i ai se talosaga a Satupaitea i se van, o se mea e fia faamanino. A lea sa ou 

tuuina atu le taavale ave ma’i mo Satupaitea. O lea foi la ua pasia le 9, o le 9 

van lenei, e faapitoa mo galuega o le faiga o tui i tua e tuu i falemai, lea la e 

lavea ai lau falemai lau Afioga i le… ua pasia, e le o se mea e tau ave se 

talosaga. Masalo o le masina fou e alu ai i tua, o la se sa faatali se i fai mea o 

tusitusiga foi ia o mea o tino o van, aemaise foi le faalauiloa, a o lea ua maua. 

  Lau Afioga, o le tele o tatou falemai i nuu i tua, e lavea ai foi Lufilufi, lavea 

ai le tele o falemai, aemaise foi i tua i si ou uso le Itupa i Luga, ua uma ona 

tapena tulaga uma, toe lava o le pao o le samala. O lea la ua ou talanoa atu lau 

Afioga i le Fofoga Fetalai, e leaga le aluloa ne i meaane ua toe pai foi i ai se isi. 

Aua a pai soo foi i ai le sui usufono ua aveese loa ma le lisi. Ae taatia mai le 

faatuatuaga lau Afioga i le sui usufono. 

  O le okesene lea e saunoa i ai mo Savaii, o le mea moni lava o lena e te silafia, 

sa oo atu le savali ina ia fai i lau falemai i ou eleele le okesene ona ua tau sue 

se eleele e fau ai le okesene, ia ae teena foi e le tatou nuu. O lea ua ou fai atu o 

letatou nuu, leaga e te matai ai ou matai ai. A o le uiga o lau faamatalaga, e le 

o aveesea le lautogia o Salafai. Sa matou o asiasi le vaega foi lea i Vaiaata la e 

lafoai ai le tatou lapisi ma faataavili ai, ae te i ua taofi atu e le vaega a leoleo 

faapea o le fanua e fai si lata i uta, ona e le talafeagai le faaaogaina i i mo le 

okesene. O lea foi la sa tau sue ma talosaga i le tatou fanua i Salelologa, aemaise 

foi o lo o i ai foi matou tusitusiga aemaise foi o feutanaiga. Ae toeitiiti lava 

taunuu. Lau Afioga, o lea ua faataoto lena polokalame.  

  O le faafitauli lea e talanoa ai i le okesene i Apia, ia manatua foi o lea sa ou 

tatalaina le fale okesene lea e le i… e moni a au, ae e te manatua lau Afioga i le 

sui usufono mamalu, e leai lava se mea e asa ma sona atoatoa ma sona 

faaletonu. E i ai mea ua faaletonu a o lo o… o le mea e taua, aua o Niu Sila lava 

sa latou fausia, o Niu Sila foi e omai latou inisinia e taumafaia ma faalelei atili 

ma train ai tatou tagata. O le vaega la lea o le tatou fale okesene lea e faatali, e 

oka mai Amerika, e le maua i Niu Sila. O le ala lea i te i ua e faapea ua… ae o 

le taimi nei, o lo o lava a le sapalai o okesene. Ma o lo o ua faaaoga foi e tatou 

le isi okesene tuai lea sa i ai i le tatou falemai ua uma foi ona toe faaleleia, ma 

o lea lava e alu ai i le taimi nei le tatou… o le sapalai i Savaii e le o faaletonu, 

aua sa masani i le taimi o le Koviti-19 ona aumai tatou okesene mai Tutuila, a 

o letaimi nei ou te talitonu atu e le o i ai se faaletonu, a o le faiga i Salafai o lo 

o tumau pea aua o le offer lea ma le fesoasoani mai le WHO o lo o tumau pea i 

feutagaiga ina ia vave ona faalelei le fale okesene i Upolu nei aemaise le tatou 

falemai tele, a o lea lava ua saogalemu ma lelei tulaga o le sapalai. 

  Ia lau Afioga i le Fofoga Fetalai, o le tali manino lea ne i meaane ua i ai se isi 

e toe lagalaga, a o le lisi la ua i ai o falemai o le a fausia, oka. O lau tala foi i le 

Ofisa Sili o Pulega lea e faafofoga mai ma le Matagaluega, o lea foi e soisoi le 

Minisita o Tupe, o mea ia sa avatu i ai lea ua pasia uma, aua o ia lea e faauluulu 

i ai le Tenders Board, o le faiga o falemai, faaleleiga o falemai ma le faiga o 

fale o fomai. Ia e le o se lisi laitiiti la. O le a outou silasila la i ai i le mea o le 

tasi le tausaga po o le lua e galue ai le Minisita ae alu uma polokalame i le taimi 

e tasi. 

  Lau Afioga i le sui usufono mamalu, ia, onosai mai, onosai mai, aua ua leva 

ona e saofai i le Kapeneta, ia, sa tatau ona e finau e fai uma na me ai na taimi, 

ae vaai e tasi le tausaga i le lua, a o lea o le a e silasila i ai, o le a pao tasi i le 

taimi e tasi. Ia aua e te faatuatua itiiti, lea e pei ona ou fai atu, sa ou sau ma ou 

tatalo e aumai sou loto lelei ma se loto e mamao ma faaosoosoga.  

  Ia, lau Afioga i le sui usufono, ia o le tulaga lena, o ou matupalapala na ua to 

atu, aua e te toe masalosalo, o lena foi ua maua au uilipaelo maua au… ia se i 

vaai i lenei fesoasoani tele. Ia manuia le fono lau Afioga i le Fofoga Fetalai. 

 

  FOFOGA FETALAI:  Ia, malo saunoa i lau Afioga i le Minisita. Ou te 

talitonu lau Afioga i le sui usufono mamalu ua manino le mea sa e finagalo i ai, 

ua maea foi ma lou taimi. O tatou e galulue lava i le taimi, e faapena le uiga o 

le tatou galuega. 

  O le mea lea, se i faauma maia lau saunoaga ua uma lou taimi. 

 

  Afioga Hon LAUTAFI FIO SELAFI PURCELL:  Faafetai i le saunoaga a 

le Afioga i le Minisita. Ua manino lava, ua ou iloa foi o le mea lea e talosaga ai 

Satupaitea o le mea sa e saunoa mai ai. O lea e sao lava, o le fale o fomai, e le 

o se falemai fou. O le falemai fou lea na fai i le taimi na tulai ai le Vaega 

Faaupufai lenei. Ae faafetai o lea ua faamau lelei i lalo, o le taavale, o le fale o 

fomai, o le a uma, o le taimi lava e pao ai le samala. Na pau le talosaga, se pao 

loa, matua ta loa le samala ia amata le tatou galuega. Faafetai. 

 

  Afioga Hon Valasi Luapitofanua Toogamaga Tafito Selesele:  Lau Afioga 

i le Fofoga Fetalai, se pau lava lea o se mea e fia faasao, a ua to sou 

matupalapala, tali ma le faafetai ae leai sau feau i le mea lena, e pule ai le 

Minisita ma le Matagaluega. Faafetai. 

 

  Afioga Hon LAUTAFI FIO SELAFI PURCELL:  Ia, o lea o le a ou alu ese. 

 

  FOFOGA FETALAI:  Ia e manatu lau Afioga i le sui usufono mamalu, e 

tatou te talanoa lava i le tatou taimi faatulagaina ona o lea e faagasolo le tatou 

galuega, ae faauma maia le saunoaga, faamaea maia. 

 

  Afioga Hon LAUTAFI FIO SELAFI PURCELL:  Faafetai i lau Afioga. 

Ona ou oo mai lea i le vaega lava lea i le tulaga ua i ai le tatou atunuu i mea nei 

o fualaau faasaina. E tele foi saunoaga leaga o le mataupu e tatau ona faataua i 

totonu o le Palemene lenei. O le tulaga lea ua i ai ua tau fai sina popole o o lou 

nei sui usufono i le faalogologo atu i le malu o le malo e pei ua tau out of 

control, pei o le upu lea na ou… ua out of control le mea lea o le aisa ma isi 

fualaau faasaina i totonu o le tatou atunuu. Ae paga lea o lea foi lava e le i maua 

mai le tatou scanner, ia o lea lava na fai mai le saunoaga a le Minisita o Galuega, 

o la e toeitiiti oo mai. O lea ua fa tausaga o la e lava toeitiiti oo mai, o lea ua 

leai ma ni a tatou taifau. A o lea e maua atu i le saunoaga a le… o lea e fa tamai 

taifau mea o puppies la e tausi e le Afioga i le Minisita i lau faalogo atu i ai. Ia, 

ona o le mataupu lenei o le mataupu a le… 

 

  FOFOGA FETALAI:  Ia, leaga o lea foi ua e taua le Minisita. O lea la ua tu 

mai le Minisita. Ia se i tulai mai lau Afioga i le Minisita. 

 

  Tofa Hon Olo Fiti Afoa Vaai (Minisita mo Galuega, Felauaiga ma Atinae 

Eseese):  Faafetai tele i lau Afioga mo le avanoa. Leai, e sao le saunoaga a le 

Afioga i le sui usufono sinia o le Maota. Ae, o le scanner poo le tatou X-ray 

scanner lea mo containers lea e taunuu mai le masina fou. i le aso 21. E tusa ai 

ma faamaumauga lea ua oo mai. Ae saolele lava le tulaga i le aisa ma mea 

faapena. Ia, ua leva tausaga tatou te le vaai i se mea foi lele e puipui ai tatou 

ports ma borders. Ia, o lea lava foi sa tatou masalomia le tatou va lea ma le uso 

mai Tutuila i le leai o se X-ray i Matautu.  

  Mo le silafia e lau Afioga i le Fofoga Fetalai ma le afioga foi i le sui usufono 

mamalu e pei ona fesiligia o lea ua provide e le Airport Authority se masini 

faapitoa faapena mo le tatou uafu i Matautu. E lua la X-ray o lo o faapena ona 

aumai e faaaoga, o le X-ray foi e alu uma ai latou faamomoli e faapena foi ma 

latou ato laiti vaeatu le faafogafoga a le Maota ma lau afioga. Ia, o nai mea na 

lea ua tapena i ai ae saolele le saunoaga. O lea foi sa faatali se information mai 

Ofisa o Leoleo aua o i ina sa tatau ona amatamea mai po o le a le latou tilotilo 

i ai i tulaga ia. Ae o le a le faatalia, o le a tatou galulue lava tatou ia ona lea ua 

tatou mautinoa le tele o faafitauli e tulai mai i le tatou atunuu i le tulaga lea. Ma 

le faaaloalo.  

 

  FOFOGA FETALAI:  Ia malie le sui usufono mamalu o lea ua faamaea atu 

lou taimi. Silasila foi i le tatou uati o lo o savali lava. O le mea lea e faamalulu 

atu ai i lau Afioga i le sui usufono mamalu. Ia faamaea maia. Aua le toe oo i se 

isi mataupu fou ae faamaea mai. 

 

  Afioga Hon LAUTAFI FIO SELAFI PURCELL:  Ia, faafetai i le Minisita 

mo lana saunoaga. E faafetai foi i le Minisita lea ua ou maua o lea o le a 

faamatuu atu i tua galuega foi ia lea sa ta talanoa ai i itumalo. Ia faafetai aua o 

le uiga tonu lena o le amataga sa faatu ai le poloketi nei. E maua ai sustainable 

income mo tatou tagata i tua. Tuu ia Ott latou la e tele mea e maua mai ai ana 

tupe ae aumai le vaega lena o le tupe e totogi ai le tupulaga a si ou itumalo e 

latou te moaina lava le vao a le matou itumalo. Taatia ia le auala foi lele i le va 

o nuu a o totonu a o le nuu ma auala galue, ia faafetai lea ua maua atu sa lauga 

ai foi se isi sui usufono. O le a faauma atu ia lau Afioga. 

 

  FOFOGA FETALAI:  Ia malie… Malie mai… 

 

  Afioga Hon LAUTAFI FIO SELAFI PURCELL:  Faafetai i lau Afioga. 

Faafetai e le i uma mataupu ae i ai se isi taimi. Faafetai mo le avanoa ua tuu 

mai mo Satupaitea. Manuia le fonotaga i lenei aso.  

  FOFOGA FETALAI:  Ia malo faafetai. Ia e faamoemoe atu lava ia outou sui 

usufono matutua o le Maota e lagolago mai i le Nofoa ma lana galuega. Ae 

malo faafetai mo le saunoaga.  

  Ia, o le avanoa nei mo se tasi o sui usufono. Ia, tulai mai le sui usufono mo 

Faleata 4, le Igoamatua, o lou avanoa lenei.  

 

  Tofa ALE VENA ALE (Faleata 4):  Faafetai i lau Afioga i le Fofoga Fetalai 

ua maua se avanoa o lenei usugafono e folasia ai se manatu e tusai ai ma le Tala 

Faaopoopo o le Tupe ua i lumamea nei o le Palemene. E faapea foi ona momoli 

atu ai o nisi o fautuaga i le tatou Malo i nisi o mataupu e tapue ai le tatou 

savaliga o lenei Paeaiga. Ia ma faapena foi ona molimoli oo atu ai ni manaoga  

o lenei itumalo Faleata 4. Ia, si ou itumalo tapuai maia ma le manuia. E faaiu 

atu i le tatou itumalo se faamatalaga e faaiu ai le tatou tautalaga i lenei taeao. 

  Lau Afioga i le Fofoga Fetalai, ua i luma o le Atua Lona viiga, le faamanu ma 

Lona faaneetaga aemaise lo tatou faafetai ua molia e lau Afioga i lenei taeao. 

Ua tatou i ai faatasi ma lau Afioga i luma o le Atua i lenei taeao. Tatou te 

faafetaia faatasi ai le alofa ma le agalelei o le tatou Tapaau Sili i le lagi ua 

taitaiina mai le soifua manuia o le tatou Palemene i lenei taeao aua a tatou 

galuega fai.  

  E momoli atu foi le agaga faafetai i lau Afioga i le Fofoga Fetalai, e le tau selu 

atu, malo le faatoatoa, malo foi le tauatai ma le faafoeina o le tatou fonotaga 

aua le filemu o le Maota ma le agai i taualumaga o le tatou fonotaga. 

  Ia ou te ofo alofa atu foi i lenei taeao i lau Afioga i le Fofoga Fetalai, lau 

Afioga i le Sui Fofoga Fetalai, ia ua tatou le faatasi ma le Afioga i le Tamaitai 

Palemia i lenei taeao. Ia ou te ofo alofa atu i lau Afioga i le Sui Palemia, 

Minisita o Kapeneta, Minisita Lagolago.  

  Ia lau Afioga i le taitai o le Itu Agai, lau afioga i le Sui Taitai faapea foi le 

tatou Vaega lea sa tatou i ai i lena foi Paeaiga, sui usufono mamalu uma o le 

Maota i lenei taeao, ia ou te ofo alofa ma faafeiloai atu i lenei taeao.  

  Le paia i le tapuaiga a Ofisa Sili o Pulega o Matagaluega, ia malo tautua malo. 

O outou lava e vae ma lima i ai le Kapeneta, so o se taimi i le ao ma le po aua 

le fautuaina o le Malo, aua le atinaeina o le tatou Malo, ia aua le manuia o le 

tatou atunuu. 

  Ia le paia i le tapuaiga a le tatou atunuu aua le afio o lau Afioga i Le Ao 

Mamalu o le tatou Malo faapea foi le Sui o le Fono a Sui Tofia. Afio lau Afioga 

i le Faamasino Sili faapea foi le Peresetene o le Faamasinoga ma itutino uma o 

le Faamasinoga, le paia o le tapuaiga o le tatou atunuu aua Aiga o Tupu, Aiga 

o Nofo, Aiga o Ee, Aiga o Papa ma Aiga na Taifa. 

  E faapea foi le usuga o Tumua ma Pule, Ituau ma Alataua, Aiga i le Tai ma le 

Vaa o Fonoti ae tainane foi le faafogafoga mai a o tatou uso i Sasae i le 

faigamalo a Tutuila ma Manua. Ia, le paia maualuga o le tapuaiga a le nofo a 

Faafeagaiga i Ekalesia Kerisiano uma i totonu o le tatou atunuu o lo o tapuaia 

faiva o le tatou Palemene aua lo tatou alo atu ina ia taumafai le lelei au i luma 

aua le tatou faigamalo.  

  Lau afioga i le Fofoga Fetalai, e momoli atu le faafetai tele i lau Afioga i le 

Minisita o Tupe aemaise Matagaluega uma a le tatou Malo e tusa ai ma le tatou 

Tala o le Tupe. Ma e matua lagolagoaina e le itumalo o Faleata 4 le tatou Tala 

o Tupe ua i lumamea nei o le Maota. 

  Lau Afioga i le Minisita o Tina ma Tamaitai, na o sina faamaninoga lava mai 

lau Afioga i se taimi e te tali mai ai po o le a le mea lea e toa ai le tofiga o le 

Sui Tamaitai o le itumalo lenei o Faleata 4. Ou te iloa e i ai le taimi lea na tulai 

mai ai i le taimi o le faiga palota laitiiti lea sa i ai ai nei lea sa tau fai ai si 

faavesivesi foi o le matou itumalo lea na savalia mai ai e le isi pitonuu lea o 

Puipaa lou Ofisa e manao e fai se latou Sui Tamaitai, fai foi se latou Pulenuu 

ma a uma nisi mea. Ma e fia fofogaina lau Afioga i le Tamaitai Minisita i lenei 

taeao, o a uma faafitauli sa tulai mai i le afioaga o Ale ma Ulu ma o la aiga ma 

le Gafa o Aatoe ma le Itulua o Sa Tunumafono ma le Tofa i le Vaaulu, lea ua 

toe foi a le vai i le mea na tafe ai. Lea ua toe feiloai le nuu ma lo outou agai 

lelei ma e tasi lava le Sui Tamaitai. Ua uma foi ona momoli atu i lau afioga ma 

le tou Ofisa le tusi ua saini ai le Komiti lea e i ai nei ae o lo o to’a mai i ina le… 

mai ia Oketopa na gata ai le Sui Tamaitai o lea e oo mai lava i le taimi nei e le 

i toe… ona o lea e fia maua mai se faaaliga mai le Ofisa o lau Afioga i le 

Minisita.  

  Lau Afioga i le Minisita lau Afioga Toesulusulu, o lea lava ou te faatali i le 

mataupu lea o le resitala o fanua. O le a le mea ua oo i ai mea ia… E le fetaui 

le mea lea o le totogi o fanua ae o atu tagata i o ae fai mai le tou ofisa e le mafai 

na fai ona e le o ni fanua faa-Samoa fanua ia mo freehold… O le a le mea ua 

faapenei ai ona fai tatou mea? Faasao mai le mea… Afai e freehold, freehold. 

E faafefea ona fai ni Tulafono… O lena e manino lava le tatou faavae. E le 

mafai ona faaliliu faaleaganuu se fanua freehold. E le mafai foi ona faa-freehold 

se fanua faaleaganuu. Ae faafefea ona fai nei Tulafono faavalevalea faapenei? 

Faasao mai le mea ma aumai sao e le valea tagata nei. Lea e faatali le matou 

itumalo. Ua fia fanua lea ua uma na totogi ae o atu o i lou ofisa ae fai mai e le 

mafai na fai le deed ona o le fanua lea e le o se fanua faa-Samoa. Lea foi la alu 

atu lenei tausaga ua uma le la tausaga, tulai mai foi le Afioga ia Leatinuu ia fai 

mai… a o lea foi ua lafo atu ia oe… lea ua ia oe le SLC a o lenei lava o le a 

toso atu lava. Fai nei i le taimi nei. We need it. Faamolemole lau Afioga. Leaga 

o tupe mea, Ua uma na totogi fanua, ua uma na saini feagaiga ua uma ona 

aumai. A o lea e le o faatinoina. Mananao tagata e fia atinae. O tou iloa o le nuu 

lea o au o le nuu e atiae tagata, e manao e fai latou mea…  e ave fanua i le Bank 

e loan mai tupe e atiae ai aiga ma togitogi mea faapena. Ia, lau Afioga... 

 

  Afioga Hon Toeolesulusulu Cedric Pose Salesa Schuster:  Lau Afioga… 

 

  FOFOGA FETALAI:  Malie le sui usufono mamalu ua faafofoga lava le 

Maota i lou le fiafia i lea tulaga. Se i tulai mai lau Afioga i le Minisita se i tau 

faatoamalie ai le Igoamatua. 

 

  Afioga Hon Toeolesulusulu Cedric Pose Salesa Schuster:  Faafetai atu i le 

Igoamatua po o le afioga i le sui usufono o Faleata e tusa ai foi o le faafesili. Ia 

e faamalie atu pei lava ona avatu foi se tali auiliili i le faaaliga muamua i le 

tatou Tala o le Tupe ia Iuni, o le taimi nei o loo faataoto se legal advice mai le 

tatou Ofisa o le Loia Sili ona e moni le saunoaga a le afioga i le sui usufono. O 

le Tulafono lea e i ai e le mafai ona transfer eleele ona toe convert lea as 

customary land. O le vaega lea na ala ai ona taofi e le Matagaluega ona o nisi 

foi o fuafuaga sa i ai i lea vaitau lea na taumafai e fai le vaega lea ae le fetaui i 

tatou Tulafono. Ia o le taimi nei, pei ona silafia o lea ua i lalo o lau vaavaaiga 

eleele uma ia a le SLC ma le Estate Tausi ma eleele o le tatou Malo.  

  O le galuega muamua la lea e tau faatino o le toe reconcile lelei o Tulafono 

nei ina ia faataua pea le vaega lea o le faafoi o eleele faale-Malo po o le a le 

auala e tatau ona faafoi ai. Afai e faafoi faa-customary e le tatau ona faataua. 

Ae a faafoi faa-freehold ia o le auala la lea e i ai le Tulafono ae pei o le 

confusion lea sa i ai i le taimi muamua ona ua faaaoga mai se tasi o vaega o le 

Tulafono o le LTC lea na sui, a o le Tulafono lava ia o le resitalaina o fanua o 

lea la e le mafai ai ona faaaoga le vaega lea. O le taimi nei o lo o tapena pea i 

ai atonu e talosaga atu i le tama matua e tatau ona oo atu ia Iuni ua maea ona 

fai uma nei galuega ina ia faatulaga lelei ai. Ae malo le onosai, o lea e tau 

faasaosao atu nai isi o tatou vaega tuai. 

 

  Afioga Sulamanaia Fetaiai Tauiliili Tuivasa (Vaimauga 1):  Lau Afioga i le 

Fofoga Fetalai mo le fia faasaoina o le taimi… 

 

  Tofa Hon Leatinuu Wayne Sooialo (Minisita mo Pisinisi, Alamanuia ma 

Leipa):  Lau Afioga i le Fofoga Fetalai… 

 

  FOFOGA FETALAI:  Ia malie, se i tulai mai lau Afioga i le Minisita o 

Faalapotopotoga a le tatou Malo. 

 

  Tofa Hon Leatinuu Wayne Sooialo:  E momoli atu le faafetai tele i le afioga 

i le sui usufono mo Faleata 4. Masalo mo lou silafia e i ai lava nai faafitauli i le 

taimi foi sa tatou faafeagai ai, lea la ua fai le reshuffle ma avatu i le afioga o 

Minisita o lo o i ai nei. E i ai la fanua ua faatau faatolu, e i ai foi fanua ua uma 

ona aumai le lipoti sa tuuina atu i le tou alaalafaga ae fai le asiasiga e le o ni 

tagata Toamua. Ia lea foi la sa toe avatu ai i lau Afioga e toe faatino mai nai 

galuega ia ae toeitiiti a uma ae avatu loa. Masalo lea ua taatia i le aotelega e 

tatau ona taatia ai mea foi sa faatuai ai i lena vaitaimi. Ia o lea ua oo mai lou 

finagalo ia taatia atu i le Afioga i le Minisita o lo o i ai i le taimi lenei. Faafetai. 

 

  FOFOGA FETALAI: Ia se i tulai mai lau afioga i le Minisita o Faatoaga ma 

Faiga Faiva. 

 

  Susuga Hon Laauli Leuatea Polataivao Fosi (Minisita mo Faatoaga ma 

Faiga Faiva):  Lau Afioga i le Fofoga Fetalai, e taua lava le fingalo o le sui 

usufono leaga o mataupu tau eleele. Na foai lisi le mataupu agai le 200 eka a 

Fuailoloo i Mulifanua le mea tonu lava lea saunoa ai le sui usufono. O fanua 

freehold ae o le a ave faaleaganuu e leai se Tulafono o le upu sao a lena e pei o 

le mea lea na tupu i Vailele lea e tupu ai nei le vevesi o le mea lea e le o mautonu 

i le taimi lenei. Ioe ma Vaitele foi. O le mea la lea le sui usufono onosai mai ua 

uma ona foai e le Malo eleele ona taumafai lea e faaliliu faaleaganuu freehold. 

E le mafai e le o i ai se Tulafono, o lea la e tau faatulaga tonu le mea tonu lava 

lea e te fai mai ai afai e ave faafreehold ia stay as freehold afai o fanua 

faaleaganuu ia stay as customary land. O le mea la lea e taua ai le finagalo o le 

sui usufono leaga o lea na tupu nei i Vailele lea foi e tupu i Vaitele, e avatu 

fanua i le faaleaganuu ae o tagata faatau. A lea e mafiafia ai le faafitauli i Vailele 

ma Letogo. E le o le mafuaaga lena o le naunau o le Malo e ave eleele e atiae 

ai tagata ae avatu fai ai faatauga fanua a isi tagata a o nisi tagata e le o ni tagata 

moni o le nuu. 

  O le mea lea le sui usufono mamalu leaga lea o lea e te augani mai foi i lou 

itumalo a o lea tau faasaosao atu e le Malo le tele o le anoanoai o foai na fai ae 

leai ni Tulafono e faatino ai. Ia ma le agaga faaaloalo. 

 

  FOFOGA FETALAI:  Ia e talitonu lau afioga i le sui usufono mamalu o lea 

ua faamalieina lea foi ua talanoa mai le afioga i le Minisita, o lea ua faagasolo 

ala o le Tulafono o i ina tonu lava tatou te mulimulitai i ai e tusa o ala o le 

Tulafono. Ia o le mea lea lau afioga i le sui usufono mamalu faamaea mai lau 

saunoaga, ia leai o lea e le i taitai lou taimi, saunoa mai. 

 

  Tofa ALE VENA ALE:  O le a ou se’e ese mai le mataupu lea. Pau lava le 

auala sao e fai ai le mea lea, leai lau Afioga i le Minisita o Faatoaga o lea e te 

saunoa mai e leai se Tulafono, ua uma ona fai le Tulafono, na fai i le 2010 ia 

toe silasila lelei i ai e tatau ona aveese le Tulafono lea na fai e le Faigamalo lea 

a matou. Le Tulafono lea e ave ai le fanua lea faa-freehold lea e afio mai le 

Minisita. O le a faafefea ona leai se Tulafono o la e i ai le Tulafono ua uma ona 

pasi i le 2010, ia aveese le Tulafono lena. O le uiga lena na o le pau a lena o le 

solution o le mataupu lea; aveese le Tulafono lea ona ua feteenai ma le Faavae. 

O la e manino lava le tatou Faavae. O le a mea e ala ai ona soli le Faavae? A e 

iloa o le Tulafono e feteenai ma le Faavae aua le faia ma faaaogasese ai le 2/3? 

 

  FOFOGA FETALAI:  Ou te fesoasoani atu i le sui usufono mamalu, e tele a 

auala e faatino ai ia mea. O le mea lea e alofa foi i le naunau mai ae o lo o 

faagasolo foi galuega a le tatou Malo mo le faatinoga o galuega… 

 

  Tofa ALE VENA ALE:  Ia lau afioga i le Fofoga Fetalai, ou te faamalulu atu 

o le a foi se faamatalaga ua paopapa… 

 

  FOFOGA FETALAI:  O le mea lea taatia pea o lo o i ai pea le… ia se i tulai 

mai lau Afioga i le Minisita o Galuega. 

 

  Tofa Hon Olo Fiti Afoa Vaai:  Ia lau Afioga i le Fofoga Fetalai, leai na o se 

faufautua atu ma se tuualalo atu i le afioga i le Sui Minisita, a e toe avaavau 

mai ma faa… ia e faasaga agai i o le aualii la ae aua e te faasaga mai ia matou. 

Ma le faaaloalo 

  Afioga Sulamanaia Fetaiai Tauiliili Tuivasa:  Lau Afioga i le Fofoga Fetalai, 

o le fia faasaoina a o le taimi o le…. 

 

  FOFOGA FETALAI:  E te agai i o le ? 

 

  Afioga Sulamanaia Fetaiai Tauiliili Tuivasa:  Ia e agai i le uso ia Faleata, o 

Vaimauga ma Faleata o le uso. 

 

  FOFOGA FETALAI:  Ia se i tulai mai lau afioga i le sui usufono o Vaimauga 

1. 

 

  Afioga Sulamanaia Fetaiai Tauiliili Tuivasa:  E matau i lenei taeao e momoli 

le agaga faafetai i lau afioga i le Fofoga Fetalai, e matau atu i le Maota i le 

usitaia o Tulafono sa e malele ai ananafi e ofu uli uma ia ae maitau i le sui 

usufono talu ona alu ese atu mai lenei Vaega ua le usitai i lona laei.  

  O sina mea e fia faamalamalama o le saunoaga a le sui usufono, e aveese nei 

Tulafono faavalevalea e popole tele le sui usufono o le Vaimauga e mea e pasia 

atu i inei e mamalu ma tatou faamamaluina. O ai lava na pasia Tulafono i le 

Maota lenei ae maitau lava i lenei taeao, ua siisii lava le sa o le sui usufono 

lenei talu na alu ese atu ua ese le faalogo lea ua i ai aemaise o le tiga ai o o’u 

taliga o lea e pei e tua… O le taimi sa matou i ai e le faapea le siisii ia ae pei e 

fou le faalogo i lenei taeao talu ai le le usitai. Ia lea la ua faalogologo le Maota 

i le nei taeao. O le Tulafono leaga o lea foi e aafia ai matou, e moni e avatu 

faaleaganuu ia ae mafai lava ona resitala ma penefiti ai foi nisi o si o matou 

itumalo. E pei o le agaga lena lea sa matou i ai a i le Tulafono pe avatu lava 

eleele faa-freehold land e pule a matou. Ae uma ane ua eleele faaleaganuu ona 

o le popolega ina ne i faatau la. O le tulaga tonu a lena e pei e… ae lelei a le 

tuu atu pea i lalo i tulaga faaleaganuu ia aua nei aafia ai le tulaga lea o le alu 

atu pito i luma le Saina ae pito i tua le tagata Samoa. Ma lou agaga faaaloalo 

lau Afioga i le Fofoga Fetalai. 

 

  FOFOGA FETALAI:  Ia malo faafetai. 

 

  Tofa Hon Lauofo Fonotoe Nuafesili Pierre Lauofo (Anoamaa 2):  Lau 

Afioga i le Fofoga Fetalai, e faamalulu atu i le sui usufono. 

 

  FOFOGA FETALAI:  Ia e agai i fea lau faasea? Leai se i ou fesoasoani atu 

pea i le Sui Taitai leaga o le mea foi lea na vevesi ai ananafi, e te agai i le sui la 

e saunoa ae faatatau i le faauilavea a le Malo. O le mea lena lea e popole ai le 

nofoa e vevesi ai tatou ia ma umi ai tatou.. Ia o le mea lava lea ou te popole ai, 

o le mea lava lea na tulai mai ananafi e mafua mai foi ia oe le Sui Taitai . O le 

mea lea ia… 

 

  Tofa Hon Lauofo Fonotoe Nuafesili Pierre Lauof:  Lau Afioga i le Fofoga 

Fetalai, ia malie lou finagalo o la foi e tali i o ae agai mai ia maua o le a la le 

sao o lea mea?  

  FOFOGA FETALAI:  E i ai le taimi o le Taitai o le Itu Agai, e i ai le taimi e 

tulai ai. 

 

  Tofa Hon Lauofo Fonotoe Nuafesili Pierre Lauofo:  A o lea na ou fia tali i 

le Tulafono lea e saunoa ai le sui usufono. Ae afai o lou finagalo lea… 

 

  FOFOGA FETALAI:  Ioe malie maia…. 

 

  Tofa Hon Lauofo Fonotoe Nuafesili Pierre Lauofo:  Aua leaga e sa’o na 

pasia le Tulafono i le 2010 a o ma nonofo ai ma Olo i i ma Laauli ma le vaega 

uma lea… e pito i leotele ai lava le ioe a Olo na ioe ai i le pasiaina o le Tulafono.  

 

  FOFOGA FETALAI:  Ia lelei e fesoasoani atu foi i le sui usufono, e sao foi 

le fautuaga a le sui usufono o Vaimauga 1, o so o se Tulafono lava e pasia e le 

Maota tatou te faaaloalogia uma. O le mea lea e faamanatu atu pea i le sui 

usufono mamalu aemaise foi le paia o le Palemene, o le a le tatou silasila i lenei 

vaitau ia e faapena o le tiute lena o tatou o sui usufono, tatou te faaaloalogia 

uma tatou Tulafono fai ae o lo o i ai le avanoa e tapena ai mo se isi taimi. E pei 

o le tulaga lea e fesoasoani atu ai i le sui usufono mamalu. 

 

  Susuga Hon Tuilaepa Fatialofa Auelua Sailele Malielegaoi (Taitai o le Itu 

Agai):  Lau afioga i le Fofoga Fetalai ou te tulai atu e momoli atu le faamalo i 

lau Afioga… 

 

  FOFOGA FETALAI:  Ia e i ai lou taimi lau afioga i le Taitai o le Itu Agai 

ia… 

 

  Susuga Hon. Tuilaepa Fatialofa Auelua Sailele Malielegaoi:  E taua tele lau 

faaaliga lea na aumai. Afai e finagalo le Malo e sui le Tulafono ona aumai lea 

o le teuteuga e sui, ae a pasia loa e le Palemene se Tulafono o so o se sui usufono 

lava e tu a’e i i e tautala e faaleaga le Tulafono ua contempt of Parliament. O 

lea la e sa’o ai lau afioga. O lea la ou te tu atu e faamalo atu ia te oe. 

 

  FOFOGA FETALAI:  Ia malo faafetai, ia e faapena lava e… 

 

  Tofa ALE VENA ALE:  Lau Afioga i le Fofoga Fetalai, o le a ou see ese mai 

le mataupu lea... 

 

  FOFOGA FETALAI:  Ioe malie… 

 

  Tofa ALE VENA ALE:  A o le saunoag a le afioga o le Taitai o le Itu Agai e 

faapea so o se sui usufono e tautala i le Tulafono o le contempt of Parliament e 

leai se mea faapena. Ia a contempt of Parliament o lea e… 

 

  FOFOGA FETALAI:  Ia malie le sui o fautuaga lava mo le agai i luma ae 

faaauau le saunoaga. 

  Tofa ALE VENA ALE:  Ia ua lelei lau afioga, o au ou te usitai tele i lau afioga 

i le Fofoga Fetalai, ae o le a taumafai atu. Lau Afioga le Minisita o Galuega 

Olo na e saunoa mai i le tausaga lea na te’a nei i le auala foi lea o taloto a si ou 

itumalo ia e toe faamanatu atu, i iina i Safune ma Toamua ma si o’u nuu lea o 

Saina. Taoto atu pea i lau polokalame lau afioga i le Minisita aua ou te le iloa 

po o ai e faia auala ia aua lea foi na ou fai atu ia oe ae e fai mai, afai o auala ia 

lea e i ai fanua lea e faatau i le poloka lea e i uta i Toamuauta lea na vaevae o 

lona uiga e tatau ona fai e le SLC. Ia ma le isi mea ua manaia foi lea e 

faalogologo mai le Minisita o le SLC se i e alofa ifo i auala ia e i Toamua uta i 

le maintenance o auala ua matua omoomo tau le mafai ona o taavale a tagata o 

la e totogi fanua la. Faamolemole lau Afioga.  

 

  FOFOGA FETALAI:  Ia malie le sui usufono mamalu, sei tuu atu le avanoa 

i le Minisita o le Siosiomaga.  

 

  Afioga Hon Toeolesulusulu Cedric Pose Salesa Schuster:  Faafetai ona o 

lea ua lagaina le faiga o auala i fanua ia e tasi lea o vaega o lea e pei ona avatu 

ai foi se vaivaiga muamua, o le tapenaga lea e tatau ona… lea o lo o faatinoina 

nei e le Matagaluega ona o le vaega ia o eleele e faatauaina o ai lava e fai lana 

sub-division o ia e i ai le faiga o le auala, ae a maea ona tuu loa lea i le… A 

public road loa ona faamatuu lea i le tatou LTA latou te vaaia.  

  A o le mea ua matauina o le tele ia o tatou auala e pei ona saunoa foi i ai i sub-

divisions ua fai, ae le faia faalelei auala e land owners, e le gata la o fanua o le 

Malo o fanua i lalo le SLC o le Esetete Tausi, a o le tele foi o nisi o tatou 

Ekalesia o i latou ua faatau o latou fanua. O le ala lea ua ala ai ona tele foi 

aafiaga e feagai ai ma le tatou atunuu, e le gata i le aafiaga o alavai ua oso i 

luga o auala ma fale o aiga ona o le le lelei faatino i le amatalia o nei vaega. O 

o le tasi lenei o vaega o lo o faatauaina i le tatou land policy o lo o tapena ai nei 

aemaise o le tatou faatauaina o le fuaina o fanua ma le faataotoga o atinae e ao 

i le… so o se taimi e fua ai fanua ma faatauina. Ia faafetai. 

 

  FOFOGA FETALAI:  Tulai mai le sui usufono mamalu toe lua ou minute. 

 

  Tofa ALE VENA ALE:  Ia faafetai i lau afioga i le Minisita le tali faaaloalo 

mai i le… Lau afioga i le Minisita o Faiga Palota, o le tele lava o taimi ou te 

laga ai lava le mataupu lea ma tuualalo atu lenei itumalo, o lea o le a alo atu le 

toe teuteuina o le Tulafono o Faiga Palota aemaise le fetuunaiga foi o tuaoi. O 

le tatalo lava ia a lou sui i lo’u au a ia lea taumafai atu pe a tusa ai ma se finagalo 

o le tatou Malo ina ia allocate se vaegatupe e fai ai le faalauiloa a sui tauva. 

Ona i le le taimi lea o le Faiga Palota o lea tatou te solia lava le Tulafono i 

manaoga o tatou tagata palota. E leai se isi o tatou e sao mai ai i le mea lena, o 

la e te alofa i ai i le augani mai foi a nai ou tagata i se fesoasoani o la e ave iai 

le fesoasoani a o la e solitulafono.  

  A o lau talosaga i lau afioga i le Minisita o le Tulafono tonu a lea e tatau ona 

faataatia e avagalima ai le sui usufono i mea uma ia i manaoga a lona itumalo. 

Aua a e vaai i ai i le tele o sui usufono ia na pauu, ia e $10, o le pepa sikaleki i 

na vaitaimi, ia ua oo mai foi i nei vaitaimi ua ese foi le aluga lea ua i ai ua ese 

foi le tulai mai o mataupu e avatu i le Faamasinoga ma le faaliliuina foi e le 

Faamasinoga o tupe nei e tai $10,000 ma tai fia afe ma na ae o la e fai mai o le 

aganuu. A o lou a’u a ia manatu le sui usufono o Faleata 4 pe afai e tefa le tauala 

i se tofa paia i le Kapeneta ma le tatou Faigamalo ae allocate se at least $50,000 

i le sui tauva e fai ai ana faalauiloa ma tali ai manaoga ia o lona lona itumalo. 

Lipoti i le Komesina o Faiga Palota, afai e maua oe ua e over spend le tupe lea 

na faatulafonoina o lona uiga o i ina e tatau ona molia ai oe. Ia e pei o le tuualalo 

atu lena i lau afioga i le Minisita e tuu atu i ou tafatafa o lena ua tapena le 

Tulafono o Faiga Palota pe a tau ane ai se finagalo o le Kapeneta ma le tatou 

Faigamalo. 

  Ua tele ina saunoa sui usufono i mea ia o fualaau faasaina… 

 

  Afioga Hon Faualo Harry Jeffrey Schuster (Minisita mo Leoleo ma 

Falepuipui):  Lau Afioga i le Fofoga Fetalai, pe maua se avanoa faamolemole. 

 

  FOFOGA FETALAI:  Ia se i tulai mai lau Afioga i le Minisita o Leoleo ma 

Falepuipui aemaise foi le Ofisa o Faiga Palota. 

 

  Afioga Hon Faualo Harry Jeffrey Schuster:  Faafetai i lau afioga i le Fofoga 

Fetalai mo le avanoa. O le tulaga ua laga e le sui usufono mo Faleata 4 o lo o 

faatino le galuega a le Matagaluega i le tuufaatasiga o lipoti uma ia na agai ai 

le iloiloga o le Tulafono o Faiga Palota, o se tasi o Tulafono e taua ia i tatou i 

le tatou Palemene ae le gata i lea o le mamalu o le tatou atunuu. Ia ae faafetai 

mo le fautuaga o mataupu uma sa laga i le Komiti na faia le suesuega ia ma le 

Komiti a le Palemene ma e oo mai foi i luma o le tatou Maota le Tulafono. E le 

faia se faaiuga seiloga a o le faaiuga mulimuli a e fai e le tatou Maota. A o 

mataupu uma na laga e sui usufono o lo o tagai i ai le Matagaluega ma tuufaatasi 

le Lipoti. 

  Ia faafetai i lau Afioga i le Fofoga Fetalai.  

 

  FOFOGA FETALAI:  Ia tulai maia lau afioga i le sui usufono mamalu 

faamaea mai lau saunoaga ua maea lou taimi.  

 

  Tofa ALE VENA ALE:  Ia faafetai i lau afioga i le Minisita i le tali faaaloalo 

mai. Lau Afioga i le Fofoga Fetalai, ou te iloa ua tele sui usufono ua saunoa i 

le tele o mea ia o fualaau faasaina, o le aisa ma mea faapena, ua matua 

faateteleina lava.  

  Le tatou Kapeneta ma le tatou faigamalo e tatau ona silasila toto’a i ai i se 

faiga e mafai ona tuufaatasia ai le tatou atunuu atoa aemaise le pulega a alii ma 

faipule ina ia tutufaatasi e… O le tatou atunuu o si tamai atunuu laitiiti a faapea, 

e fai nei a le mea iloa nei a taeao, la e iloa uma lava mea la e fai ia Samoa atoa. 

A o le faalavelave leaga o la e faaufiufi. A involve le pulega mamalu a alii ma 

faipule e lipoti uma mai mea nei ma fesoasoani i le Matagaluega a Leoleo, ua 

matua faateteleina lava le tulaga o le mea lea o le... 

  Ma le isi mea, e i ai lava lou manatu e tatau ona avea ma criteria i so o se 

galuega a le Malo. E faapea foi tatou sui usufono, e tatau ona test uma tatou, 

drug free. A e malo mai le palota ae test atu oe o la e te ula i mea na ia aveese 

lou sui usufono, e te le sau e te faitulafono ae e taalo i mea na. O lou lava lea 

manatu e le fai ai. E tatau foi ona faapena le aufaigaluega a le Malo, e le tatau 

ona faigaluega se isi e aafia i fualaau faasaina ma mea faapena. 

  Lau Afioga… 

 

  FOFOGA FETALAI:  Ia faamaea maia le saunoaga lau Afioga i le sui 

usufono mamalu. 

 

  Tofa ALE VENA ALE:  Toe tasi lava le mataupu lea lau Afioga. 

 

  FOFOGA FETALAI:  Ua maea lou taimi. E umi lena mataupu? Ia se i sau. 

 

  Tofa ALE VENA ALE:  O le mataupu lava lea i le case lea ua vavao ai le 

tatou atunuu. Leai, o lea ou te fia fesili atu i le Minisita, ua maliu le tagata, ua 

fai le suesuega a leoleo, ua i ai i latou ua masalomia ua i ai i latou ua molimau. 

What is the hold? O le a le mea e fai mai ai e le lava molimau? O le jurisdiction 

lena a le court. O le a le mea ua le oo ai le tatou mataupu i le faamasinoga? O 

le a vavao ai le atunuu, o lea o le a fai mai le fonotaga a Malo o le Taupulega i 

inei ae vevesi le tatou atunuu i nei mea. We should put this issue to rest.  

  Lau Afioga i le Minisita o Leoleo… 

 

  FOFOGA FETALAI:  O lea ua maua lou finagalo… 

 

  Tofa ALE VENA ALE:  I think e… o le fautuaga i lau Afioga e te silasila i 

ai. 

 

  FOFOGA FETALAI:  Ia, faamaea mai le saunoaga i le ta mataupu lea, lelei 

lea ua faafogafoga le Maota, malo lava le saunoa.  

 

  Tofa ALE VENA ALE:  Faafetai lau Afioga, o le a faauma atu ia, e tele nai 

mataupu ia ae le afaina.  

  O le tulaga i le poloketi o le miliona tala… 

 

  FOFOGA FETALAI:  Se i tulai mai la le Minisita o Leoleo. O le tatou 

miliona ua maea ona fai le tatou workshop ua manino atoatoa uma ai tatou, lea 

sa i ai le tatou working group. E talitonu foi e le toe oo i ai ni o outou finagalo 

o lea ua maea tapena i ai le tatou Maota, sei tulai mai lau Afioga i le Minisita. 

 

  Afioga Hon Faualo Harry Jeffrey Schuster:  Faafetai i lau Afioga i le 

Fofoga Fetalai mo le avanoa. E faafetai foi i lau afioga i le Igoamatua i le fesili, 

ou te talitonu sa i ai foi se isi sui usufono sa laga le mataupu lea. 

  Lau Afioga i le Fofoga Fetalai, ua maea ona fai le faaiuga a le Matagaluega o 

Leoleo i le latou suesuega lea na suesue atoa ai le mataupu lea. O le taunuuga 

o suesuega a leoleo i latou vaai i le Tulafono o lo o taitaia ai leoleo ma le tulaga 

foi pe a tapena leoleo e fai se faamasinoga.  

  O le taunuuga a leoleo e le lagolagoina le faamatalaga lea e faamaonia le 

faamatalaga na avatu e fai ai se moliaga e faasaga i e uma lava na taua suafa i 

le mataupu lenei. O le faaiuga lena a leoleo.  

  E fia faailoa atu lau Afioga, e le faapea… i le tulafono e taitaia ai galuega a 

leoleo, Tulafono foi lea i le Ofisa o le Loia Sili. E le faapea e fai loa sau tagi 

ona tatau loa lea ona ave e leoleo lau tagi i le Faamasinoga. E tatau ona avatu 

le mau anoa i lau tagi i le mea na tupu ia oe. E le gata la i lea e i ai foi isi 

molimau e faaaogaina e lagolago ai le tagi lea e ave i o i le Faamasinoga. Ma o 

suesuega ia a leoleo lea sa faia, e le gata i le iloiloina o faamatalaga uma na 

avatu ae na suesue pe i ai nisi mau e lagolago ai le faia o se moliaga i se tagata 

e toatasi, po o e uma na aafia.  

  O le tulaga lea i lau matau lau Afioga ma le faaaloalo tele ma ua talia foi i lou 

mafaufau, e le gata i le Faamasinoga a o isi Faamasinoga le galuega a leoleo ia, 

o la e faatino i ala o le Tulafono. La e ua fai le faaiuga a le Matagaluega e le 

lava molimau e faatino ai le latou galuega masani i le tulaga e tatau ona ausia i 

a latou suesuega ona ave ai lea o le moliaga . 

  A faapea la e i ai se tulaga e le talitonuina pe le finagalo le tagata lea e alu atu 

e fai le tagi e le talia le faaiuga ua fai e Leoleo, la e i ai le avanoa o lau aiatatau, 

alu oe e ave lau mataupu i le Faamasinoga e fai lau private prosecution. E le 

gata i lea, a faapea foi o lou talitonuga e i ai se auala le faamaoni, le ala i le 

Tulafono ua uia e leoleo ua le avea ai lau mataupu i le Faamasinoga, sue le 

Matagaluega a Leoleo. O le tulaga lena e tatau ona tausia ai le Tulafono. A o la 

ua uma ona i ai le faaiuga a le Matagaluega latou te le aveina ia le mataupu lea 

i so o se isi na taua i le mataupu lea ona e leai ni mau anoa e lagolagoina ai.  

  O le faaiuga lena a le Matagaluega o Leoleo ua uma ona fai. A faapea la e i ai 

nisi e le fiafia i le faaiuga lea, alu e ave lau oe mataupu i le Faamasinoga a le o 

lena alu e sue le Matagaluega o Leoleo ona tatou iloa lea pe sao pe sese le 

faaiuga a leoleo. A o le faaiuga a leoleo ia i le latou talitonuga o la e savali i 

luga o le Tulafono e taitaia ai le galuega a le Matagaluega o Leoleo.  

  E fia fai atu foi se faamatalaga i le tulaga lea, o le sailia o le mea moni i ala o 

le Tulafono i le faatautoina e fai i o i le Faamasinoga. E le faia i tuuaiga e 

faasaga i le Matagaluega o Leoleo ma mea lea e sau i totonu o le social media, 

e pepelo leoleo, kuluku leoleo, o le manatu lava lena o le tagata ia. Ae a faapea 

tatou te fia oo i le suesuega o le mea moni, na o le faamatalaga faatautoina e 

tofotofoina i totonu o le Faamasinoga. E uma ona fai lau faamatalaga ona 

fesiligia lea e le isi itu o le Faamasinoga pe a faapea e i ai se Loia, e fesiligia 

lava lau faamatalaga lea e fai i luma o le Faamasinoga, faatauto i le moni ma le 

faamaoni. Pau lena o le mea e maua ai le moni ma le faamaoni o le tuuaiga lea 

e fai.  

  A o se tulaga foi lea o le amanaia faaletulafono o tuuaiga lea e sau i le social 

media, e sese, e le o ala na o le Tulafono. O ala o le Tulafono o le Fale Paepae 

lea tatou te faafesagai i le itu lea. 

  Ma o la ua fai le faaiuga a le Matagaluega o Leoleo. Ia au ia o le Minisita o 

Leoleo ou te lagolagoina le latou faaiuga, i le latou faatinoina o ala o le 

Tulafono ma suesuega e le o i ai ni mau anoa e mafai ai e latou i le latou tiute 

faa-leoleo, le faiga o suesuega, o suesuega uma. E le faapito i se suesuega e 

tasi, e le o lava e ave ai i le Faamasinoga ma o le tiute lea o leoleo. A i ai la se 

isi e le talitonu ma le lagolagoina, ave leoleo i le Faamasinoga pe e te alu foi e 

fai lau tagi. Ma le faaaloalo tele lau Afioga i le Fofoga Fetalai. 

 

  FOFOGA FETALAI:  Ia, o lea ua saunoa le… 

 

  Afioga Leaana Ronnie Posini (Safata 1):  Lau Afioga i le Fofoga Fetalai… 

 

  FOFOGA FETALAI:  O fea e agai i ai le faauilavea? 

 

  Afioga Leaana Ronnie Posini:  Ou te agai i le sui usufono lea o Faleata.  

 

  FOFOGA FETALAI:  Ae aua le faaaoga le …. 

 

  Afioga Leaana Ronnie Posini:  Ia lelei faafetai tele. 

 

  FOFOGA FETALAI:  Ia, se i saunoa la i o i le… 

 

  Afioga Leaana Ronnie Posini:  Leaga o lea sa saunoa foi le Afioga i le 

Minisita e ta’ua ai lou sui usufono i le mataupu lea. O lea ou te faafetai i le sui 

usufono o Faleata, le Tama Matua i le toe laga leaga e ese le taua. A o le aso 

lenei, o le aso lenei ua lagona lava le fiafia i le saunoaga a le Minisita. O lea 

faatoa manino aua ua tuufesili a le tatou atunuu ma tagata uma o Samoa i le 

faalavelave. A o lea ua saunoa lau Afioga i le Minisita, faafetai tele lava, o lea 

foi ua manino le tatou Palemene nei aua e nofo pogisa le tatou Palemene. A o 

le mea sili na ogaoga o le Palemene lea e tuuaia i le faalavelave lenei, lea ua 

aafia ai Minisita. Ae faafetai tele lava, lau Afioga i le Fofoga Fetalai. Faafetai 

mo le avanoa. 

 

  FOFOGA FETALAI:  O lea ua malamalama lea tulaga o lea ua saunoa le 

Minisita. 

  Ia tulai mai le sui usufono. 

 

  Tofa ALE VENA ALE:  Faafetai tele i lau Afioga i le Fofoga Fetalai. Lau 

Afioga i le Minisita o Leoleo e momoli atu le faafetai tele Faualo, leaga e tatau 

ona e tali mai ma faafofoga le Palemene ma faafogafoga tapuai Samoa i le 

Mataupu lea leaga o lea e matua oia le va, o lea e aafia sui usufono o le 

Palemene, implicate le Minisita, le sui usufono o Faleata. E ui a ina faapea e 

eseese a matou faiga filifiliga, 1, 2, 3, 4 Faleata ae leaga o Faleata. O la e tapuai 

le paia i Tapaau ia Mataia ma Faumuina ma le Alo o Malietoa, e le faigofie. O 

le mea la lea… ae faafetai o lea la faatoa faalogologo atu tagata uma o le lalolagi 

atoa, o le sao tonu lea o le mea lea ua oo i ai. A o le fetaiaiga ua kiga foi maka 

i luga o upega kafailagi i gei folafolaga ma gei mea. Ia, Samoa ma le Palemene 

ia lea ua outou faafofoga i le tali a le Minisita i le mataupu lea. Ia, see what’s 

next.  

  Lau Afioga i le Fofoga Fetalai, faafetai tele mo lou avanoa. Ia, le paia o le 

tatou Itumalo Faleata… 

 

  Susuga Hon Laauli Leuatea Polataivao Fosi:  Lau Afioga i le Fofoga Fetalai 

pe maua lava se avanoa… 

 

  FOFOGA FETALAI:  Ia, se i tulai mai le afioga i le Minisita o Faatoaga ma 

Faigafaiva. 

 

  Susuga Hon Laauli Leuatea Polataivao Fosi:  E nofonofo lava ma le maitau 

ona o lea ua laga le mataupu maaleale lenei. E le faigofie foi leaga o lea lava e 

folo le oona o mea ia na alu, tuuaiga tuga, ae ou te musu e puaina i vao ae liaina 

i ala se feeseesea’i o lou manatu ma le saunoaga a le Minisita o Leoleo. Ae o le 

a i ai se taimi i le Kapeneta ona faamanino lea leaga o lea faatoa manino i nei i 

le Palemene.  

  E le faigofie le tuuaina o au ma Vaele o maua na maliu ai le tama lea. E le 

faigofie leaga o lea e tuuaia, tuuaia leaga. Tuuaia mai fea? Saunoaga a lela itu 

o le malu. O lea la e taumafai nei e fofo le mataupu lenei. O la e faafofoga mai 

le atunuu. O afea la? O afea e maua ai le tali o le mea lenei? Afai lava la e fai 

mai leoleo e faavavau e leai ni molimau maumaututu. O ai la o le a toso i ai le 

tuuaiga o matou? O ai? Toso pea i le oti? Maliu Vaele ae faafefea ona fai? 

Faamolemole, e tuga mea ia, ae ua ou manatu leaga o lea ua liaina, puaina i vao 

tuuaiga leaga nei e aumai, la e faatali le aiga. O afea? O afea la e fai ai? O lea 

foi e faatali le mataupu i le Loia Sili, leai se tali. 

  Lau Afioga i le Fofoga Fetalai ua ou manatu e tulai atu leaga e tuga tuuaiga 

lea ua salalau i le lalolagi. 

 

  FOFOGA FETALAI:  Faafetai. 

 

  Susuga Hon Laauli Leuatea Polataivao Fosi:  O le ala lea o lou… e le mafai 

ona nofonofo ai. A faapea la o le auala lea o le private prosecution o le a tatou 

o la e fai.  

 

  FOFOGA FETALAI:  Faafetai. 

 

  Susuga Hon Laauli Leuatea Polataivao Fosi:  O le a tatou o la e fai po o fea 

e faamaonia ai molimau ia na avatu. O lea lava e folo le oona o le mea lea e alu 

ma le agaga faaaloalo leaga o lea e tapuai Samoa i tuuaiga leaga na fai mai, leai 

ma se o faia. Attempt to murder. O le a le upu na fai? Taupule tagata e omai e 

fasioti. 

 

  FOFOGA FETALAI:  Ia faafetai. 

  Susuga Hon Laauli Leuatea Polataivao Fosi:  Lau Afioga i le Fofoga 

Fetalai, e faamalulu atu i faafofoga le atunuu… 

 

  FOFOGA FETALAI:  Ia faafetai. Malie lau Afioga i le Minisita e manatu foi 

ona o lenei mataupu e maaleale ia ae ona o le avanoa foi ua saunoa ai le Afioga 

i le Minisita. O le mea lea e taatia atu lava i lo outou Aiga Kapeneta. O lo o 

faafogafoga foi le Palemene ia o le tiute a lea, o a foi mea ua lagaia i totonu o 

le Palemene ia ua le mafai foi ona nofonofo. Ia ae taatia atu i le tou Kapeneta 

silasila totoa ina ia maua pea le filemu o le atunuu aemaise le fesoasoani mo 

lenei mataupu. 

 

  Susuga Hon Tuilaepa Fatialofa Auelua Sailele Malielegaoi:  Lau Afioga i 

le Fofoga Fetalai… 

  

  Afioga Hon Faualo Harry Jeffrey Schuster:  Lau Afioga i le Fofoga Fetalai 

na o se manatu vaivai lava faamolemole, i te i ua sese lau… O lau faamatalaga 

lea ou te fai atu o le Tulafono leaga o tatou uma e taitaiina uma e le Tulafono. 

O la e mulimuli leoleo i le latou vaai i le Tulafono e taitai ai le latou galuega. 

O le faaiuga foi ia, o le Tulafono la e i ai uma lava i le Tulafono, o ai e faia le 

faaiuga e faaauau se mataupu i le Faamasinoga. La ua fai le faaiuga a leoleo, a 

o le aiatatau la a isi tagata lea e i ai i le faaaogaina o le Tulafono la e tatala. 

 

  FOFOGA FETALAI:  Ia malie lau Afioga i le Minisita.. 

 

  Afioga Hon Faualo Harry Jeffrey Schuster:  A faapea e te fia tofotofoina 

le mea lea faapea, pe le faamaoni leoleo, faamolemole sue leoleo ona iloa ai lea 

aua e ave ona iloa ai lea pe sao pe sese. A o le Tulafono lava tatou te sosolo ai… 

 

  FOFOGA FETALAI:  Malie lau Afioga i le Minisita o le a taatia atu i lena 

itu. 

 

  Susuga Hon Tuilaepa Fatialofa Auelua Sailele Malielegaoi:  Lau Afioga i 

le Fofoga Fetalai e tatau ona fai se matou leo.  

 

  FOFOGA FETALAI:  Taatia atu i lena itu. 

 

  Susuga Hon Tuilaepa Fatialofa Auelua Sailele Malielegao:  Ou te tulai atu 

pe maua se avanoa. 

 

  FOFOGA FETALAI:  A e finagalo i ai e maua lou avanoa i se taimi, a o lenei 

lava taimi ia finagalo malie lau Afioga i le Taitai o le Itu Agai lea e tau faatoatoa 

atu le paia o le Kapeneta aemaise o luga i le tatou Palemene. 

 

  Susuga Hon Tuilaepa Fatialofa Auelua Sailele Malielegaoi:  Ia o le 

mafuaaga foi lena ou te tulai atu ai ou te taumafai e faatoatoa, e fesoasoani atu 

i lau galuega. 



 

1063 
 

  FOFOGA FETALAI:  Ia malie maia lau Afioga ua oo foi i le taimi o le 

malologa, ia atonu e foi mai le malologa ua maua le filemu o le tatou Maota. 

 

  Susuga Hon Tuilaepa Fatialofa Auelua Sailele Malielegaoi:  Ia faafetai. 

 

  FOFOGA FETALAI:  O le mea lea o le a faataatiaese tatou Galuega mo 

malologa masani a le Palemene o le taeao. 

 

 

  Na faataatiaese Taualumaga a le Fono Aoao Faitulafono mo lana malologa 

masani i le itula e 10:46 i le taeao ma toe faaauau i le itula e 11:20 i le taeao. 

 

 

  FOFOGA FETALAI:  Ou te faasilasila atu ua toe amatalia nei Taualumaga 

a le Fono Aoao Faitulafono. 

  Ia, faamalo le onosai i le tatou Maota, ua maea paleauau foi le taligasua i lenei 

taeao i le paia o le Palemene. E i ai le talitonuga ua maua foi se faasiligamalosi 

tatou te faaauau ai.  

  Ia, e faataatiaese tatou taualumaga mo le malologa o le taeao ua maea le 

saunoaga a le sui usufono mo Faleata 4. Ia, o le avanoa lenei mo se isi sui 

usufono e fia saunoa. 

 

  Tofa ALE VENA ALE:  Lau Afioga i le Fofoga Fetalai, pe ua uma lou taimi, 

o lea e…  

 

  FOFOGA FETALAI:  Ia, o lea ua maea lou taimi. 

 

  Tofa ALE VENA ALE:  Faapea lava au ia o lea na tatou malolo ua uma ae… 

 

  FOFOGA FETALAI:  Ua ova atu lou taimi sa faatulagaina. 

 

  Tofa ALE VENA ALE:  Ia ou te usitaia lelei le finagalo o lau Afioga.  

 

  FOFOGA FETALAI:  Ia faafetai, malo. 

 

  Tofa ALE VENA ALE:  Si ou itumalo, faafetai tapuai. Ia manuia taualumaga 

o le faasologa o le tatou galuega. O le tatou miliona tala o le poloketi, ua matua 

seki lava tatou. Tapena mai o lea ua i totonu a tatou lipoti o le isi miliona ona 

toe alu atu foi lea o tatou. Manuia tele le tatou fonotaga. Faafetai. 

 

  FOFOGA FETALAI:  Faafetai, malo le lagolago mai foi i le Nofoa. 

 

  Afioga Hon Toelupe Maoiautele Poumulinuku Onesemo (Minisita mo 

Fesootaiga ma Faamatalaga Tekonolosi):  Lau Afioga i le Fofoga Fetalai… 

  FOFOGA FETALAI:  Ia se i tulai mai lau Afioga i le Minisita o Fesootaiga 

pe i ai se isi… 

 

  Afioga Hon Toelupe Maoiautele Poumulinuku Onesemo:  Faamolemole 

manu o maua avanoa aua e tau le maua avanoa faapenei. Ia, i le saunoaga 

matagofie a le Afioga i le sui usufono mo Faleata ae le i maea lelei. O le 

popolega lau Afioga i le Fofoga Fetalai, a o le isi tagata o le ogaoga ia o le 

tulaga na oo i ai. Ia pei e faapena pe maua se avanoa. 

 

  FOFOGA FETALAI:  Oi e te saunoa faa-sui o le itumalo? 

 

  Afioga Hon Toelupe Maoiautele Poumulinuku Onesemo:  Pe sui o le 

itumalo, na o le fesili i le afioga i le… pe o ona silafia le tulaga na i ai, e pei o 

le tulaga i le mataupu lea i leoleo, aemaise le agai i o i le afioga i le sa malotausi 

aua sa faatino ai suesuega a leoleo ia te au nei. E pei e faapena le agaga lau 

Afioga i le Fofoga Fetalai.  

 

  FOFOGA FETALAI:  Se i tulai mai lau Afioga i le Sui Palemia. 

 

  Afioga Hon Tuala Tevaga Iosefo Ponifasio (Sui Palemia):  E faaluaina le 

faafetai i lenei itula lau Afioga e tusa ai foi ma le malu o le taeao ua uma ona 

faatinoina ua maua foi sina faasiligamalosi aua le faaauauina o tatou mataupu. 

E faatalofa atu foi i le mamalu o le Palemene i lenei taeao, ona o lea ua maitau 

atu lau Afioga ua tatou see ese ma le mataupu lea sa talanoaina ae le i faia le 

tatou malologa. O lea foi ua e saunoa manino ua maea lena mataupu o le a tatou 

see ese mai lena mataupu. 

  Ae manatu ona o lea ua toe tulai mai le Afioga i le Minisita, ia o le popolega 

lava lau Afioga ona o le mataupu e le o se mataupu faa-Palemene, o le mataupu 

pei ona taua ai ma saunoa ai le Afioga i le Minisita o Leoleo, o le mataupu a le 

Matagaluega a Leoleo o le mataupu o lo o i totonu o le Kapeneta i le taimi nei. 

O lea e talosaga atu ai i lau Afioga i le Fofoga Fetalai, tatou faataatia lenei 

mataupu, ia aua foi ne i toe laga mai e se sui usufono, o lea o le a agai atu i ai 

le Kapeneta aua foi le faaauauina o le faatalanoaina o lenei mataupu a o faaauau 

pea suesuega a leoleo. 

  O le tulai atu lea ma le faaaloalo i lau Afioga i lenei taeao ma le mamalu o le 

Palemene.  

 

  FOFOGA FETALAI:  Malo faafetai saunoa i lau Afioga i le Sui Palemia. Ia 

o le agaga foi lena o le Nofoa e faamalulu atu ai i nisi finagalo o tau faaalia i le 

mataupu lenei, leai, leaga sa lagaia lava i le finagalo o le sui usufono mamalu i 

lona ia foi taimi. Ia o lea ua tali le Afioga i le Minisita o lea foi ua faasoa foi 

nisi o le Kapeneta, ia finagalo malilie taatia pea le mataupu lea i le Matagaluega 

o Leoleo aemaise foi o le Kapeneta mo le faaauauina. Aua e faapea lava uiga o 

le galuega. Ua leva foi ona galulue ai e le faapea e taatia ai lava taatia, leai e 

faapena e saili foi i mau ma mau aua le agai i luma mo le suesuega. E faapena. 

O le agaga lena ua manatu ai, se o la e silafia e le Atua mea uma. Ia o le Atua 

foi na te faasino mai le na faia nei mea. O le mea lea, o uiga lava ia o le soifuaga 

o tatou i ai nei faapea foi le galuega a leoleo, e sailiili ae tatou te faamoemoe 

ma faalagolago i le Atua e aumai ai le amiotonu ma le mea moni.  

  O le mea lea ua ou manatu, e tele le tatou galuega lea e tau faaauau ma faasoa. 

E i ai le manatu o le a taatia atu i lau Afioga i le Sui Palemia ma le Kapeneta ia 

soalaupule lenei mataupu aua lava le faafogafoga mai a le atunuu. Ia o le agaga 

lea o le Nofoa e faamalie atu ai i lau Afioga i le Minisita. 

 

  Afioga Hon Toelupe Maoiautele Poumulinuku Onesemo:  Ia, e usitai lava 

i lau faatonuga lau Afioga. Pau lava lea o si mea itiiti, ta te ola ma le fefe. 

Faafetai. 

 

  FOFOGA FETALAI:  Malo faafetai. Lau Afioga i le Minisita o Faatoaga. 

 

  Susuga Hon Laauli Leuatea Polataivao Fosi:  Lau Afioga i le Fofoga Fetalai 

e leai se isi e toe faataumatatao i le finagalo lea ua saunoa i ai le Sui Palemia. 

O lea foi ua e malele lau Afioga i le Fofoga Fetalai, tatou faia o lea. Pau lava 

lea o le talosaga mulimuli, leaga o lea e i totonu o le Maota e o lo o faia faaupuga 

o lea e tupu ai le mataupu lenei. Aumai la le faatonuga lau Afioga i le Fofoga 

Fetalai, afai ua faagase le mataupu i le matou taumafai atu, ave foi la se 

apoapoaiga ia i latou la e i o, leaga o latou na la e taufaaosooso mai ma faia 

tuuaiga o lea e musaesae ai le mataupu. A o lou finagalo i le aso, o le a fai lena. 

O le a taatia i le Palemia ma le Kapeneta. Ma le agaga faaaloalo. 

 

  FOFOGA FETALAI:  Malo faafetai foi le fesoasoani mai i le Nofoa. Ia o le 

agaga lena o le Nofoa. E avatu pea se lagona o le tatou Palemene, ia taatia lenei 

mataupu i aao o le Matagaluega, aemaise foi o lea ua i ai le Kapeneta e silasila 

totoa i ai, o le a lava… tele pe itiiti, ia faailoa mai, a o le fesoasoani foi lea i le 

tatou Maota, aemaise foi o le atunuu i le tau faafogafoga mai, ia o lea ua outou 

faafogafoga mai o lea ua taatia i le Matagaluega o Leoleo faapea foi le Kapeneta 

ina ia faapena ona faaauau le latou galuega ina ia mautinoa tatou te taunuu i se 

taunuuga lelei ina ia maua ai le amiotonu ma faatino ai le amiotonu i lenei 

mataupu. 

  O le talosaga lea ma le agaga faaaloalo i le paia o le tatou Maota. Ia tulai mai 

se sui usufono e faaauau le saunoaga i le tatou Tala Faatatau o le Tupe. Ia, tulai 

mai le sui usufono mamalu mo Sagaga 2, o lou avanoa lenei. 

 

  Susuga MAULOLO TAVITA AMOSA (Sagaga 2):  Faafetai mo le avanoa 

i lau Afioga i le Fofoga Fetalai. Faafetai foi i le Matagaluega mo le malutaeao 

lea ua maea ona paleauau le taliga o le sua pei o upu i Siumoo ma Vaioa. 

  Ou te faatalofa atu i le paia ma le mamalu o le fonotaga mamalu lenei a le 

Fono Faitulafono o le tatou Malo Tutoatasi i lau Afioga i le Fofoga Fetalai 

faapea foi le paia ma le mamalu o le la itu o le Maota nei, i le afio o lau Afioga 

i le Sui Palemia ma le Kapeneta, Minisita Lagolago, faapea foi lenei itu o le 

malu i le afio o lau Afioga i le Taitai o le Itu Agai ma le Sui Taitai ma sui 

usufono uma o lenei Maota.  

  E faapea foi ona faatalofa atu foi i le mamalu foi o le atunuu ua mafai ona 

tatou faatasi e tapuaia faiva, faapea foi e ua vae ma lima i ai le malosi o le Malo 

i Ofisa Sili o Pulega o Matagaluega. O upu lava a le atunuu e le sili le tai i lo le 

tapuai.  

  Tau ina fia afea se upu e faatalofa atu i le tapuaiga a le atunuu i le afio o Le 

Afioga i Le Ao Mamalu o le Malo ma Lana Masiofo, ia, le Sui foi o le Fono a 

Sui Tofia ma le faletua, le paia foi o se tasi o Vaega foi o le Tafatolu 

Fefaatauagai i le paia o le Malo i le Vaega o alii faamasino, Faamasino Sili ma 

le Peresetene, faapea foi le loaloa o le aufaigaluega a le atunuu.  

  Le paia i Tama ma o latou Aiga, Tumua ma Pule, Aiga i le Tai ma le Vaa o 

Fonoti, aemaise foi le tapuaiga i le Motu i Sasae i le Faigamalo a Tutuila ma 

Manua.  

  E faapitoaugafa se upu e faafeiloai atu ai lenei tausaga fou i le itumalo o 

Sagaga 2 po o Sagaga le Usoga i le afioaga o Malie, Afega ma Tuanai. Atonu o 

se avanoa lelei foi lenei e avatu ai le faamaisega a lo outou sui usufono i le 

valaau paia a le Atua i se tasi o matua tausi, le tina i Afega o Pusi Fata 

Tanumafili i le falelauasiga i le aso. E faamaise atu i le aiga faavauvau. 

  E faapea foi ona fia avatu se faamaisega ma le agaga ootia ona o le aso ananafi 

sa faafuaseia ai ona valaau le Atua i le Sui Taitaifono o le Komiti o le Fono 

Faavae a lenei itumalo le Tofa ia Taua Petelo mai le afioaga o Tuanai. Ia 

faamaise atu i le tausi, le nofo a alo ma le fanau, ia alofagia e le Atua ituaso 

faigata faapenei. 

  Lau Afioga i le Fofoga Fetalai, o se vaivaiga lenei e taumafai e faasao atu lenei 

itumalo e tusa ma le Tala Faatatau Faaopoopo Muamua. Sa tau tomanatu lava 

po o le a se manatu e faatonutonufolau ai se vaivaiga o lenei itumalo. A vaai 

atu i le Tala o le Tupe, ona manatua lea o se vaega o le matua a le Failautusi a 

le Ekalesia Metotisi i le sauniga foi lea na tatala ai le anapogi, na ia taua ai le 

tatalo a le Tupu o Isaraelu i le Atua pe toe fia ni aso o totoe o lona soifua. E 

mafua se i fai i ai lana faasoa ma lana fuafuaga. E manatu la i lenei vaitau o le 

tatou Paeaiga, e aoga foi pe toe fia ni aso o totoe o le tatou Paeaiga, toe tasi, lua 

tausaga. A o le a se tatou faasoa e manuia ai Samoa e tusa ma le Tala Faatatau 

o le Tupe lea, le Tala Faaopoopo lea ua i lumamea nei. E manatu o lea ua maea 

ona faataoto alafua o fuafuaga alualumamao a lenei Paeaiga i le tofa saili a le 

tatou Malo. Lea ua faamauina i le Pathway for the Development of Samoa. 

Manino lelei. Ma o lo o aumai ai le faamuamua i le tulaga o le soifua laulelei o 

le atunuu. 

  I le vaavaai atu la i le Tala o le Tupe lea ua faataoto mai, e lagona lava le agaga 

faafetai i le Afioga i le Minisita o Tupe, i latou uma sa galulue mo lenei Tala o 

le Tupe, aemaise foi o le Matagaluega na fitaituga mo le aoina mai o lafoga ma 

tatou tupe maua. E moni lava latou Lipoti Faaletausaga i tausaga e lua ua tuanai 

atu lea e vaavaai atu i ai o matatia na mafai ona aoina mai tupe maua. O lea la 

ua atagia mai i le Tala o le Tupe lea. 

  E tolu lava mea ia ou te fia faasoa atu ai, lea ua aumai i le tatou Tala Faatatau 

Faaopoopo Muamua lenei. Muamua, e 8% ua siitia ai le tamaoaiga e tusa lea 

ma le $2.5 piliona. Ma ua molimauina le toe sologa lelei o le tamaoaiga talu 

mai le Koviti-19. Lona lua ua faamauina foi le matua faaitiitia o aitalafu a le 

atunuu. 

  Ma lona tolu, e 234% lea ua siitia ai tagata asiasi mai i lenei foi vaitau o lo o 

aafia i le tatou Tala Faatatau Faaopoopo lea ua faataatia mai nei. O nai mea ia 

e tolu e fia agai i ai se mafaufauga aua foi se faasoa po o le a se tatou fuafuaga 

mo lenei foi tausaga faaletupe. Lau Afioga i le Fofoga Fetalai, o lo o manino 

lava le Pathway for the Development of Samoa e faamamafa le soifua laulelei 

o tagatanuu. O le ala mai le taeao, o le a le malutaeao o i ai? O le a se lunch o 

tapena e le tina mo le fanau aoga? O mafai ona gafatia ia tulaga uma? Ou te 

tautala i le tau o le soifuaga. Faafetai ua maitau atu ua 2% lea ua amata ona 

faaitiitia. O le tatalo a lenei itumalo, toe taumafai e faaitiitia atili. Lea ua siitia 

i le 8% le tamaoaiga o lo o i ai le avanoa e toe fesoasoani ane ai i ina. Ina ua le 

lava le faasoa i pusamoa se i tulou i aso fiafia, o le taimi na toe maua ai le oloa 

lea, e $97 i le pusamoa le tau i le wholesale. Sa ou laga le mataupu lenei 

muamua, ua manino felafolafoaiga a nisi o le Kapeneta ananafi, o freight ma 

mea faapea o lo o fesoasoani i le taugata o le soifuaga. Ae atonu o le tofamamao 

lea ia i tatou le Palemene e avatu ai se tuualalo i le Malo, pe mafai ona subsidize 

le tiute o oloa e pei lava o basic food items lea sa ou lauga muamua ai foi i le 

la tausaga e fesoasoani i taumafa ma le tausiga o fanau iti. Aua talofa la i aiga 

ia e faamoemoe i le seleni mo le soifua i aso taitasi, e fai o le taugata o oloa mai 

fafo, ae alu atu i le maketi ua le toe maua se tautalo i le $20 ae ua $30. O taui’a 

foi i le auala sa $30 ua $40, ioe, ua faapena foi a fesili atu i le aufaifaatoaga o 

le latou tali se i tau faapaleni foi le tau o oloa mai fafo. Ioe e faapena lava ae o 

tatou o Taitai o le Malo, lea e manaia ai lava lau faalogo i le folasaga a le 

Minisita o le Soifua Maloloina i lana tatalo a o agai mai, le Atua aumai se loto 

lelei aumai se loto e tofamamao e vaai atu i ai i mea e manuia ai Samoa e ese 

le manaia o tatalo faapea. O lea foi la ua tatalo atu se i silasila ane i se auala e 

mafai ai ona tau tuutuu teisi ane lava le tau o oloa e moomia lava i aso uma, ae 

taatia ia mea faufale ma mea faapena ia ma isi oloa ao oloa lava mo le tausiga 

o le soifua maloloina lea e mafua ona tatalo atu ai. 

  Ona o lea ua vaai atu i le tatou Tala o le Tupe ua amata ona toe lelei lea ua 

sologa lelei mai . O le tulaga moomia foi mo le soifua laulelei affordable 

medical care, ia ou te le toe fia pai i lea tulaga na saunoa foi nisi o sui i tulaga 

i totogi o le falemai i le dialysis. Ae pau a le mea e toe soso atu ai leaga e i ai 

mea tetele la e nofo ma le Minisita o le Soifua Maloloina. E tele suafa ae lua 

suafa tau tupu la e i ai o suafa e pae ma auli ma le suafa e asiasi i le taeao e 

fuafua lelei le mea e manuia ai Samoa, ona o le tulaga lena lea ou te talitonu 

lava ma faatuatua e le mafai ona le talia le talosaga lea e tuu atu ia alofa alofa i 

nai Samoa o lo o i fafo e le o nisi o tatou uma lava. Ia faagata ai i ina lena 

mataupu.  

  O le tulaga tau aoaoga e tau foi ma le Minisita o Aoga, e le o se mea fou lenei 

mea o le le lava o faiaoga. Na saunoa foi se tasi o sui usufono e tapena lelei se 

package, o lona uiga o totogi. Ia tailo i ai e tele foi taimi sa taumafai ai e faapena 

leaga e ese lava galuega faafaiaoga e mafua o le tele ia o le aufaigaluega ae laiti 

mo mea o avanoa foi ia e promote i ai ia ma e litaea lava le toatele o le 

aufaigaluega e le i oo lava isi i se tulaga o se principal. E le pei la o isi 

Matagaluega e toaitiiti le aufaigaluega ae tele ia avanoa mo promotion e pei o 

mea na e vaavaai i ai faiaoga e faigata tele vagana la ua matua maualuluga lava 

ni tupe, ia ae le faigofie na mea i le maitau atu foi a isi profession ma mea 

faapena.  

  Ae o le tuualalo tatou faaaoga tulaga faa-internet lau Afioga i le Minisita e 

fesoasoani ai i le le lava o le aufaigaluega. Manaia le polokalame lea sa fai mai 

i le taimi o le Koviti-19 sa ou matamata ai foi i luga o le televise manaia pe a 

faaauau nai polokalame faapena. Po o a vasega la e le lava a latou faiaoga i le 

atunuu atoa ia ona tuu lea o se taimi e tasi a le taimi e sau ai le polokalame e 

avatu i le Ofisa o Aoga, ia ona tofutofusia uma ai lea o nai aoga na e le lava a 

latou faiaoga. 

  E momoli atu le faafetai i le Minisita o Faamasinoga. Sa ou lauga i le tausaga 

2022 ua maea uma le tele o faamasinoga na tatala uma mai avanoa ua mafai 

ona faatino le tele o tulaga faapea sa feagai ma nisi o afioaga foi o lo matou 

itumalo. E momoli atu ai le faafetai i lea tulaga. A o ananafi sa tuai ai lava le 

service. Sa ou fesiligia lea tulaga pe aisea ae fai mai ua tele naunau manaoga o 

le atunuu ae faaletonu a matou computers ua tai lima tausaga ua tuai ua alu alu 

ua pepe key o le computer. E tasi la le ACEO ma Principal Officers e toalua na 

ou fesili i ai pe moni lea mau. E tutusa uma le latou mau ou fai atu, tou te iloa 

la o le a ou lauga ai taeao i le mataupu lea aemaise lava le vaega lea o le 

Faamasinoga o Fanua ma Suafa. Ia lea ua faafofoga mai lau afioga, se i e alofa 

ane lea ua feoloolo nai tala i le tatou seleni pe maua sina fesoasoani atu i le 

tulaga lena leaga o le Matagaluega lea e leai lava se isi o sui usufono nei e le 

oo i ai i lea Matagaluega.  

  O le vaega lea e faapea mai e 234% ua siitia ai tagata asiasi mai. E faalua ona 

ou alu i le faaiuga o le tausaga talu ai i faalavelave i fafo o le mea matautia na 

ou mataina ua leai ni vaalele faaopoopo, ae ua fai le tulaga ona o le manao tele 

o tatou tagata e asiasi mai, ua faatau nofoa o le business class, e ese le taugata.  

Aua ua iloa lelei e kamupani vaalele pe taugata, o Samoa o le atunuu e tausi 

aiga, e mafuta i aiga, faatau uma lava business class. O le uiga la o lau 

faamatalaga, a toe onosai loa ae aumai se tatou vaalele, aua lea ua ou vaai atu 

ua femusuai foi sui ia o le Kapeneta aua o lea a ou te faatalitali i se tasi o le 

Kapeneta ua galo ia te a’u le suafa sa pue mai le ata ma ana ACEOs sa o i o i 

Dubai e o e negotiate se vaalele e lisi mai. Ae ui i lea o lea la ua ou faalogo i le 

news i le isi taimi ua saunoa le Minisita o Tupe ua tatau ona fai se tatou vaalele. 

Na ona pau a lea o le solution i le taugata lea ua i ai. Lea la ua matua ou talitonu. 

O le tuualalo po o lea lava le taugata ma le tele o aitalafu ia te au lava ia i se 

tulaga faa-taitai faa-sui usufono e faigofie ia te au ona uunai mai le mamafa o 

le avega i tauau o Taitai o le atunuu ae ia mama le avega i le atunuu.  

  Po o le a le mamafatu o totogi o le vaalele ia aumai i luga o tauau o le Palemene 

ma le Malo ae faamama le avega i le atunuu. O lo’u lena talitonuga, e fesoasoani 

mai lava le Atua aemaise o lea ua toe recover mai le tulaga o le tatou tamaoaiga. 

E le toe maua foi la ni vaalele e o ae gaogao na o vaalele tutumu ia e i ai aua o 

lea ua 234%... 

  FOFOGA FETALAI:  Ia malie le sui usufono mamalu leaga o lea ua 

faauilavea le afioga i le Minisita e latalata atu i le vaalele. 

 

  Tofa Hon Olo Fiti Afoa Vaai:  Ou te iloa o se taimi ona saunoa lea o le afioga 

i le Minisita o feagai ma nei mea o vaalele, ae ua leva tele na fai le sytem foi 

lea faatau nofoa e pei ona saunoa le afioga i le sui usufono. A vave a ona faatau 

lou pasese ia e taugofie foi ia ona e faasolosolo atu a lea a tumu le vaa, nofoa o 

le vaa ona taugata atu foi lea lea. E le o mafai la ona tatou alo ai leaga o le 

system ua aafia uma ai kamupani vaalele a le lalolagi ma mea o le faiga o latou 

pisinisi. E le pei o le mea lea na tatou i ai pei sa $1200 le pasese tumau po o le 

a le taimi e te… o mea sa tatou amata mai ai. Ae ia te a’u la ia o le mafuaaga la 

lena lea e tau faapea mai ai e taugata pe a tuai ona faatau lou pasese. Pe aumai 

lava la se tatou vaalele lau afioga i le Fofoga Fetalai, e alu ai foi a i le mea lena 

e taugofie le amataga o le nofoa muamua, lua, tolu i le sefulu ona faasolo atu 

foi lea ina taugata. E pei o le mea lena foi lele e tau… ma le mea a lea o le fai 

mai e aumai soo aumai soo le vaalele ia o le mea lava e tasi. Ae pei foi ona 

saunoa soo le afioga i le alii Minisita se i tau onosai mai se i tau maua sina tatou 

mea foi lele o se tupe ona faatino lea, ae onosai mai o lea ua aumai uma le tele 

o isi vaalele e amata ai la ona tau fai ai se competition e tuu mai ai i lalo a tatou 

pasese. Ia ma le faaaloalo lava lau afioga.  

 

  Afioga Hon Toelupe Maoiautele Poumulinuku Onesemo:  Lau Afioga i le 

Fofoga Fetalai pe maua se avanoa. 

 

  Tofa Hon Lauofo Fonotoe Nuafesili Pierre Lauofo:  Lau Afioga i le Fofoga 

Fetalai o le faauilavea agai le sui usufono lea e saunoa. 

 

  Tofa Hon Leatinuu Wayne Sooialo:  Lau Afioga i le Fofoga Fetalai… 

 

  FOFOGA FETALAI: Ia tulai mai lau afioga i le Minisita o Vaalele. 

 

  Tofa Hon Leatinuu Wayne Sooialo:  Ia ua tele lava ni manatu ua faaalia foi 

i le tulaga i le tatou vaalele. Ua augata foi se manatu e toe talanoaina le tulaga 

lea, ona ua silafia uma e le lalolagi atoa le tulaga o lo o i ai le tatou Kamupani 

Vaalele a le Samoa Airways. Ae le mafai foi ona ou toe talanoa i ai lau Afioga 

ona o le taimi lenei o lo o faagasolo lava feutagaiga a le tatou Kamupani Vaalele 

ia ma isi foi a tatou paaga e uiga i le tatou vaalele. Ou te le toe fia taua la aitalafu 

leaga e afaina ai talanoaga ia o lo o faatino i le taimi lenei. Ia silasila foi lau 

Afioga e le mafai e le tatou kamupani vaalele i le taimi lenei ona faatau pe lisi 

foi se vaalele, e faamoemoe mai lava i le tatou Faigamalo e avatu ai le 

fesoasoani. O lea sa ave muamua le fesoasoani i lena vaitaimi ae le lava i le tasi 

le vaalele e manaomia le lua vaalele. Ae a lua foi ua tele tele foi. O lona uiga e 

tatau ona tatou faatalatanoa ma nisi atunuu o lo o latalata mai i totonu o Samoa 

i nisi o aiaiga, e mafai ai ona tatou faataunuuina se vaalele e aumai i se taimi ae 

o lo o i ai le fesoasoani mai ia latou pe a faapea e i ai se faaletonu o le vaalele 

e tasi lea o le a aumai.  

  Ia a o lea o lo o i ai le Fiji Airways lea foi o lo o i ai le Solomon Air o lo o i ai 

foi le Air Vanuatu. O i latou ia o i latou ia o lea ua amata ona faatalatalanoa e i 

ai foi kamupani ua ofo mai e faipaaga ma le tatou kamupani vaalele. A o le 

agaga lava ia o le tatou faigamalo lau Afioga, ia aua nei o tatou toe asaina le 

ogasami lea sa tatou i ai o le faatino o a tatou atina’e nei ae afaina ai lo tatou 

atunuu, afaina ai ma le tatou tamaoaiga aua o le a le mea e oo i ai, e totogi lava 

e le tatou Faigamalo tulaga ia pe a faapea e taunuu i ai se faamoemoe. Ae o lea 

ua tatou faatinoina lena tulaga lea ua totogi e le tatou faigamalo foi ia nai tulaga 

foi na i ai i aitalafu. Ae pei ona fai atu e tuu le avanoa i le Samoa Airways i le 

taimi nei se i faatalanoa atinae ua i ai ma i latou o lo o fia faipaaga mai mo tatou 

Kamupani Vaalele, ae tatou ositaulaga mo lenei taimi, tatou ositaulaga i le lima 

lea ae totogi aitalafu i le lima lea.  

  O lea la e avatu ai foi le fautuaga i le tatou Palemene aumai lo outou 

faatuatuaga. E pei ona silafia ua i ai i latou ua uma ona tofia e le o mautu foi ia 

tulaga o lo o i ai latou o lo o taitaia le tatou Kamupani Vaalele. E pei ona silafia 

o lo o i ai le e faauluulu i ai ae le o i ai sona tofiga tumau, ia o lona uiga o lea 

ua amata ua ona faatalatalanoa lena vaega. E i ai foi le Komiti Faafoe ae le atoa 

foi e na o le toalua la e i ai toatolu i le Pule Sili lea la e tau saili ai le avanoa lea.  

  O le isi mea tou afioga o lea ua galulue faatasi le Kamupani Vaalele ma le 

Minisita ma le faatagaga mai le Kapeneta. E le o toe i ai ni mea e soonafai ae 

le i ai le suesuega lelei. O lo o iai foi latou sa aumai le fautuaga i lena taimi e 

uiga foi i le vaalele. O le a le toe oo i ai se faamatalaga lau Afioga, leaga e le i 

talia i latou ia lea foi la ua oo mai foi i lenei vaitaimi lea e saofafai mai i latou. 

Sa ta’u i lena vaitaimi o laui’a, o i latou o lo o vaavaaia le tatou seleni i lea taimi 

ma lea taimi, ia o lea ua i ai a i latou o lauia foi.  

  O lo o aumai foi le fautuaga lau Afioga, ina ia toe tilotilo lelei le tatou Malo i 

le agai i luma mo lenei atinae, ou te fia fai vaalele foi au lau Afioga, e fia fai 

vaalele uma a le tatou Kapeneta lenei. A o le faalavelave ia aumai se auala e 

mafai ai ona lelei le atinae ma ia aua nei o tatou tagisia le Faigamalo po o le 

Malo foi ina ia aumai nisi tupe aua le tulaga lea, aua ua tele lona afaina ae tuu 

mai le avanoa i lenei taimi tou afioga i le tatou Palemene o lo o faatalanoa. E le 

faigofie aua foi lea e talanoa le Samoa Airways i luga o le leai o se tupe. Ana 

faapea tatou te talanoa e tele le tamaoaiga ua leva na maua se iuga o le tatou 

faamoemoe, ia a o lenei taimi lea ua tatou amata atu i kamupani vaalele i totonu 

o le Pasefika ia e tai faapena foi ma le tatou PFL lea sa i ai. Sa amata foi ona 

faatalatalanoa i isi Faigamalo i totonu o le Pasefika ina ia mafai ai ona tatou 

ausia le tulaga lea, a o ita ua matuai ou fia fai vaalele lava lau Afioga. A i ai se 

taimi e sau ai le vaalele e ese le lanu o le isi pito ese le lanu o le isi pito ae o la 

e maua ai se faamamaavega, tatou alu ai i lena. Ae o lenei taimi lau Afioga ia 

pei o le taumafai atu lea, ia ae tatou tatalo pea, tatalo pea ina ia foai mai e le 

Atua le malosi o le tino ia i latou o lo o faatinoina aemaise foi latou o lo o vaaia 

tatou seleni i lenei foi vaitaimi.  

  Ua oo lava i taavale a Minisita ua le mafai ona toe faatau ona o le a? Ona o le 

vaivai o le tala i le seleni. 

  E pei o le tulaga lena lau Afioga e avatu ai se manatu vaivai, ae ia manuia lava 

le tatou fonotaga i lenei taeao faafetai.  

  FOFOGA FETALAI:  Malo faafetai saunoa i lau Afioga i le Minisita. E 

talitonu lau Afioga i le sui usufono mamalu o lea ua tali foi lou finagalo, ia tulai 

maia e faaau saunoaga.  

 

  Susuga MAULOLO TAVITA AMOSA:  Faafetai. Faafetai foi o lea ua tafa 

le finagalo o le Sui Taitai e aua ne i faia lana fesili o le a uma lo’u taimi. Se o 

le vafealoai lava e faapea. Faafetai atu i le Afioga i le Minisita mo le 

faamatalaga umi lava a lailoa lava a. E pau lava le mea sa taumafai atu i ai, o le 

mea lea na ou aumaia ai le matua o le lauga lea. O le tatalo pe fia aso o totoe o 

lona soifua e fuafua i ai ana fuafuaaga. O le mea foi la lea na ona tuualalo atu, 

e le o toe tele se tatou taimi o totoe o le Paeaiga. O matou lava ia e tuualalo atu 

ae mafua le tuualalo ona ou te vaai atu i le lipoti lea o le Tala Faatatau 

Faaopoopo o le Tupe e 234% ua siitia ai tagata asiasi mai.  

  Ona ou manatu lea o se tala lelei lea mo tatou, e le toe maua ni vaalele gaogao, 

ua matua tele a tagata feoai. Faafetai foi i o tatou tagata o lo o i fafo. Pau lava 

lea o le uiga a le soifuaga aemaise a tatou o sui usufono, a tupu mai loa le 

faalavelave taeao, faatoa totogi nei a le pasese alu loa i fafo i mea faafuasei. E 

tatou te le ma iloa pe i ai se kalena e tatou te iloa ai po o le a le taimi e tupu ai 

le faalavelave e fuafua i ai, ae ui i lea faafetai. 

  Pau lava lea o le  fautuaga se po o le a le vaalele e aumai, pe eseese lanu, se o 

le vaalele a o le vaalele, ioe. O lata ita lea tatalo ae faafetai tele lava mo le 

faamalamalama mai o lea tulaga.  

  O le isi vaega ou te fia talanoa i ai o le tatou poloketi miliona tala, ua manino 

mea uma lava i le tatou semina na fai, faafetai. Ae pau a lea o le tulaga e pei e 

lua a nai manatu e fautua atu ai ua toe mafaufau ina ua uma le tatou semina.  

  Muamua, lau Afioga i le Minisita o feagai ma lea poloketi, a uma loa faa-

Samoa le tatou tusi lea taiala, lelei lena e manino ma malamalama uma i ai sui 

usufono. Aua sa ou laga le mataupu lea talu ai ina ua fai le pepa a le Tamaitai 

Ofisa Sili o le MOF ananafi sa ou laga ai le mataupu lea. Faamolemole faa-

Samoa e faigofie ai ona faitau nai toeaiina ma faamasani foi i le tulaga o pulega 

o mea nei o poloketi ma mea faapea, ina ia aua ai ne i toe avatu talosaga ae fai 

mai ua le ogatasi le futia ma le umele ma taiala.  

  Ma le tuualalo mulimuli lau Afioga i le Minisita, o lea ua oo foi i le taimi lea 

ua tolu tausaga o le Paeaiga, ua tatau ona amata ona fua mai fua o galuega o 

tupe ua uma ona faamatuu. E taua ai loa le fai lava o se vaega e gafa ma le 

monitory and evaluation. A le monitor ma evaluate ia tupe ia e ave i tua po o le 

a le impact, tulou o le upu e to ia te au, ua valetuulima le malosi.  

  A o lena tatou te iloa ai po o fua mai i ni fua lelei KPI’s ese le manaia o lata 

vaavaai i ai, ae a faapea e na ona faataatia o taiala ma ave ae le mulimuli ma 

tatou toe siaki po o faapei ona faasoasoa e komiti ma tatou Sui Usufono le afu 

lea o le atunuu ua aumai lo latou faatuatuaga ia tatou, e faigata ona tatou iloa 

se taunuuga lelei. Ia pei o le tulaga lena e avatu ai se tuualalo i le vaega lea. 

  O le matou Itumalo e faafetai atu i le Minisita o Galuega, mo auala foi ua uma 

ona fai ae ua sese foi le taimi na fai ai maimau e pe ana iloa o le a sosoo ma 

timuga. Ua toe leaga uma lava le auala. Sa taumafai atu ai e faata e le matou 

vaegatupe ae taofi mai foi e le miliona e le mafai ona faata auala.  

  Ia ona manatu lea e tatalo atu lava i lau Afioga, o oe lava e talimanao i tulaga 

faapenei, aemaise o lea ua maua atu foi ananafi o lena foi ua i ai ma le isi tulaga 

ua e pule i le Nuufaigata. O faalavelave ma toatuga faapenei, ia liliu ane i ai le 

tofa i lau Afioga i le Minisita, o ou mama na. Ia alofa mai tuu ane i ai sina ta o 

lea ua feoloolo le tatou Tala o le Tupe lea ua vaai atu i ai, ia tuu ane ma na mea 

ina ia atoatoa le galuega sa feagai ai.  

 

  FOFOGA FETALAI:  Toe 2 minute o le sui. 

 

  Susuga MAULOLO TAVITA AMOSA:  Toe faamanatu atu lava i le Minisita 

o le MNRE lau lauga muamua lava sa tau atu ai taligalu foi o le matou Itumalo, 

mai lava i Tuanai, Afega, Malie. Se i toe faamanatu ifo lava faamolemole pe a 

oo i ai lau faasoa.  

 

  FOFOGA FETALAI:  Malie le sui usufono mamalu se i tulai mai le Minisita 

o Galuega Tetele leaga o lea ua e taua… 

 

  Susuga MAULOLO TAVITA AMOSA:  Ou te ofo o lea o le a uma lo’u 

taimi.  

 

  FOFOGA FETALAI:  Ia soia ia.  

 

  Tofa Hon Olo Fiti Afoa Vaai:  Faafetai atu i le sui usufono mamalu. E 

nofonofo atu foi ae ua le logolelei foi i lau faalogo le tulaga o le faiga o le auala 

lea, leaga o le auala lea e le i leva nei lava ona uma masalo pe ua 2 nei masina 

talu ona uma po o ua 3. Ae i le tulaga la lea faapea ua faaleagaina e timuga ia 

na tea nei, e leai se faamoemoe ma le fausiaina o tatou auala e faapena ona fai 

o ni auala foi ia e fai nei timu ua toe leaga. O lo o i ai lava specifications faapitoa 

ma o auala foi ia o lo o fausia pe timu po o le a le tulaga e i ai e tatau lava ona 

tumau lona lelei. O au la lea ou faateia atu i le tulaga lea. Lau Afioga i le sui 

usufono mamalu ou te alu nei lava i le afiafi ou te tilotilo i ai. O i ina foi e iloa 

ai le konekarate sa latou faia le galuega lea ma le... E oo foi i le matou Pulega 

i le faiga o le inspection o le galuega lea pe a faapea ua toe faaleagaina le auala 

lea.  

  O le mea foi la lena lau Afioga i le Fofoga Fetalai ua ou toe tulai atu ai ina ne 

i pea ane ua faatalapelo ma le o lelei inisinia i le faatinoga o le galuega lea. Ae 

o le a ou alu atu ta savalivali i ai lau Afioga nei lava pe a uma le fono. Ma le 

faaaloalo lava faafetai.  

 

  FOFOGA FETALAI:  Malo faafetai…  

 

  Afioga Hon Toelupe Maoiautele Poumulinuku Onesemo:  Lau Afioga i le 

Fofoga Fetalai pe maua se avanoa… 

 

  FOFOGA FETALAI:  Ia se i tulai mai lau Afioga i le Minisita o Fesootaiga.  

  Afioga Hon Toelupe Maoiautele Poumulinuku Onesemo:  Faafetai. Atonu 

sa taumafai lava ia maua se avanoa ae sa faasao a le saunoaga le Afioga i le sui 

usufono. Faafetai o lea ua maua lota avanoa laitiiti leaga o lea sa taua le tulaga 

tekonolosi, aemaise foi le eseesega ia o faiga faavae.  

  O lea ua tapena e le Faigamalo se faiga faavae lelei ma le mautu i le tapenaga 

i tulaga ia i equipments a le aufaigaluega e ala i computers ma systems ina ia 

faaleleia mo le lumanai. E pei o le tulaga lena o lea o lo o faagasolo le 

consultation. O se tapenaga lelei i faiga faavae mo le agai i luma i le tulaga e 

sui ai computers ma le tulaga faapena, aemaise foi na taua e le sui usufono 

mamalu le tulaga o le faaaogaina o le internet i aoaoga e fesoasoani foi i le 

utiuti o faiaoga lau Afioga. E pei o le isi lena vaega o se suiga foi o faiga faavae 

aua sa tatou amata mai e seasea i ai lea faafitauli o le utiuti o faiaoga, a o faiga 

faavae foi sa tapena e le la itu o le malu, ia lea ua i ai le suiga lea ua i ai nei, 

aemaise lava ia aso a o i ai le TTC. E uma loa lau Upper Fifth mafai loa ona e 

alu i le Primary School Teacher. A o le taimi lenei o le aofai o staff i luga i le 

College toeitiiti oo i le 30, a o staff i lalo i le Primary School lea e i ai le utiuti. 

Ia e pei o suiga o faiga faavae lea o lo o agai i ai le faigamalo e tapena lelei ia 

faiga faavae. Ua ou faaleo atu leaga o au lea e lagolago i le Tama Matua o le 

Tapaau e tausi e Lufilufi. Ma le agaga faaaloalo.  

 

  FOFOGA FETALAI:  Malo faafetai. Atonu o lea ua malamalama atili le 

sui…  

 

  Afioga Hon Toeolesulusulu Cedric Pose Salesa Schuster:  Lau Afioga i le 

Fofoga Fetalai leaga o lea sa afea e le saunoaga e le sui ia...  

 

  FOFOGA FETALAI:  Ia se i tulai mai lau Afioga i le Minisita.  

 

   Afioga Hon Toeolesulusulu Cedric Pose Salesa Schuster:  Faafetai atonu 

foi ua maua le avanoa lau Afioga i le Fofoga Fetalai e faaleo atu ai i sui usufono 

mamalu uma o le tatou Maota lea sa laga ia vaega ia o taligalu. E talitonu e le 

o le taimi muamua lea ua laga ai ma avatu ai foi se tali, ae na ona toe faamanatu 

atu, muamua o talosaga uma sa faaleo i totonu o le tatou Maota, o afioaga foi 

ma Itumalo ua faaoo atu latou tusi talosaga i le tatou Matagaluega, o lea na 

amata faagasolo asiasiga i tausaga nei ma tausaga ua tuanai ma o lea ua 

faatulaga mai ai priority areas, a maua a lava se seleni ma faatino ia priority 

areas. Ae taoto mai lo outou finagalo o lea ua uma ona tapena i ai le tatou 

Matagaluega aemaise i le galulue faatasi ai ma le Matagaluega o Galuega. 

Faafetai.  

 

  FOFOGA FETALAI:  Ia, lau Afioga i le sui usufono mamalu faamaea mai 

le suanoaga ua maea lou taimi.  

 

  Susuga MAULOLO TAVITA AMOSA:  E leai, pau a le mea o le momoli 

atu o le faafetai tele i sui o le Kapeneta i se tali mai foi ae na o se tuualalo lava 

e faataatia atu i ai. Pei ona ou taua i le amataga o lau folasaga ua uma le taimi 

o le tatou fefinauai i fuafuaga fai, ae ua oo le taimi e faasoasoa ma faatino tatou 

fuafuaga ua uma ona faataatitia.  

  Lau Afioga i le Minisita o Galuega a avanoa lou sa, tate fia alu atu ai e 

supakako e tate asiasi ai i auala ia, ona maua lea o se tala lelei. Ae talitonu ou 

te le soona aumaia a se faamatalaga.  

  Ona faapea lea o sau faamatalaga, aumaia upu o le saafiafiga a le Fai Salamo 

e faauma atu ai se faasoa a lenei Itumalo.  

  Le paia e o le Palemene ia alofagia ia tautulu o outou ala i le lololo o 

faamanuiaga mai le Atua i lenei tausaga. Soifua.  

 

  FOFOGA FETALAI:  Malo faafetai, malo foi mo le faasoa aemaise foi nai 

upu faamalosiau mai le Tusi Paia. Malo a faafetai.  

  Ia, o le lenei o se tasi o sui usufono. Ia lau Afioga i le sui usufono mamalu mai 

Anoamaa 1, e le afaina pe a e alaala mai pea i lou nofoa ma fai lau saunoaga 

ona o lea e maua e le i atoatoa lou malosi. A o le avanoa lea ua lafo atu i lau 

Afioga i le sui usufono mamalu. E a o maua lou malosi? 

 

  Afioga ALAIASA MOEFAAUOUO MALAGAITUTOGIAI SEPULONA 

MOANANU (Anomaa 1):  Ou te musu a e soli le Tulafono Tumau e pei ona 

pisa ai le tatou… ae aoga foi lou tu e le umi ai sau lauga, ae faafetai mo le 

avanoa ma le faaaloalo i lau Afioga. A ou lauga nofo foi, i te i ua faapea ua fai 

ma’i le galuega, ae a mama’i loa ua sili ona faamalolo.  

  Ae faafetai mo le avanoa i lau Afioga se i fai ai se manatu o lenei Itumalo e 

tusa ai foi ma le Tala o le Tupe. Ua maea foi ona e tapui le tapu a Tupo i le taeao 

ua sola aua lo tatou vatapuia ma le Atua. Tatou te fiu lava e sula le agalelei ma 

le alofa o le Atua e le lava, e le lilo e le lanu se faamoemoe. Faafetai foi i le 

tatou folauga i lenei tausaga lea foi ua maea ona taoto ataata o Samoanagalo e 

ala i paia ma sa ma mamalu e ala i saunoaga ma fetalaiga i taimi ua sola. 

  Ona i ai lea o le manatu o le lauga e le toe autalaina paia o Samoa, ua taoto a 

o se alaoo e tumau e oo lava i le faavavau. Faafetai i le Atua i le folauga i lenei 

tausaga fou e avea ai lenei avanoa e faamanuia atu ai le tausaga fou i le paia o 

le tatou Maota aemaise Samoa. Ua maea foi ona tatou faanonomanu e ala i 

anapogi ma le tatalo ia talosia faiva o loo alofaiva i ai le atunuu i lenei tausaga. 

O le maitau foi i le faaiuga o le tausaga ua mavae ma le agai mai i aso fiafia, e 

ese le toafilemu o le tatou atunuu. O le mea lea e faafetai ai le Atua e leai ni 

faalavelave o aafia ai si o tatou atunuu. O lata ita lea maitau talu nei ona tuu 

fagu ia sa tatou taofia atu nei i le Maota, ua filemu. O le mea lea e aoga ai foi 

tonufai a toeaiina ia tatou te iloa lava le mea e manuia ai le atunuu, aua e leai 

se manuia e sili nai lo le ola filemu. O le a le aoga e tele ai mea ae vevesi. A o 

le manuia lea o lea e taua i le Tusi pe a tatou maua le filemu o le Alii.  

  E i ai le manatu ua uma ona aafia i saunoaga a sui usufono mamalu nisi o 

mataupu sa fia oo foi i ai se faamatalaga. O le mea lea e le umi ai se matou 

faamoemoe, pau le mea ua matou toe foi mai le Maota ua maea nisi tofiga e pei 

ona i ai fatia ua alu. E pei ona i ai le Afioga i le Minisita o Tupe ia faamanuia 

le Atua i lou tulai mai, maua sou finagalo. O lea ua atagia mai i lau Tala Faatatau 

Muamua o le Tupe, ia e ese le manaia ma le matagofie o lau tapenaga e auiliili 

ai le manuia o lo o taoto i le tatou atunuu. O le tele o atunuu ua fefefe i mea o 

lo o tutupu, a o Samoa pei ua toe fia omai tagata. Ioe, matauina lava i le faaiuga 

o le tausaga ua mananao tagata e toe identify i latou o Samoa. Mea o le tagata 

e fia fai saofai, e fia matai. Aisea? E toafilemu le taitaiga lea tatou te ola ai ma 

le siosiomaga o lo o tatou soifua ai. E le laumaua i fafo. O le ala lea ua ta 

molimauina ai o le mea e i ai le Atua e i ai le manuia, e i ai le filemu. Ia, faafetai 

mo le tala faatatau o le tupe e otooto mai ai le pau i lalo o le tau o le soifuaga 

leaga lea e faatusa ia Setema, le kuata o Setema ae ou te lagona o le kuata lea o 

Tesema, e tele foi isi fuainumera matagofie o lo o taatia ai pe a tatou fua i le… 

i le fetuunaiga lea sa i ai nei i le faaiuga o le tausaga.  

  Ae faafetai i le Ofisa o Tiute, o nisi tupe maua ia e tau mai e pei na o le fetuunai 

a o mea a le EPC. Ae o le tupe maua lea a le tiute, e momoli ai lau faamalo i le 

afioga i le Tamaitai Pule. O au foi e malosi a lou leo i le ofisa lea pe a omai i 

Komiti Faa-Palemene. Ae atonu foi e aoga foi pe a fua i le mea ua tulai mai ai 

aemaise lau afioga i le Minisita. O le aoga foi o lenei tupe maua ua faaitiitia ai 

le pau mai le Tala Autu. E tele le faapau i le fesoasoani e faaitiitia ai le pau lea. 

Ia, malo faafetai i le Ofisa ma le Matagaluega. 

  Ia, ona ou oo mai lea i manaoga a si ou itumalo. E muamua i lau Afioga i le 

Minisita o Galuega. Faafetai tele mo le auala sa tatalo atu ai mo le mataaga lea 

i Piula. Ia, lea ua e tali mai. O le tasi lea o mataaga sili ona faatumulia nei i le 

taimi o le kerisimasi ma le tausaga fou. Ia, a o lea ua latou molimauina, ia ua 

mafai a na alu lau taavale i lalo o le vai, se i tulou, ona o le faamoemoe pei ona 

i ai lau afioga i le Minisita. Ia, e toe faaluaina le faafetai a le Ekalesia ma le 

Kolisi i lau Afioga ona o se mataaga o lo o tu i le matou itumalo. Ia, ae o lo o i 

ai ma nai auala... si matou auala i Falefa sa fai faaafa e le matou Vaega talu ai. 

E alu alu taamilo le auala ae alu alu lava faaafa. Ou te le iloa po o le a le mea e 

fai faaafa ai faapea. Ae a e faasooa loa la le auala, ia o oe la o le best le mea. Ia, 

e tuu atu i tafatafa o lau Afioga. Ia, ma nai taligalu o si matou nuu i Falefa e le 

o toe umi ae aafia le aualatele o le Malo. E pei o le mea na e tau aafia ai aualatele 

o le Malo. Ia, i luma tonu a o le falesa o le EFKS. Ia, o lea e luelue mai le ao o 

le Failautusi leaga e alu soo ai lana taavale i le auala lea i le agai i tua. Ae 

tautuana ma lau Afioga, faamolemole pe a tau ane ai lau faasoa.  

  Ia, o si o matou nuu i Lufilufi, ia o le talosaga foi a toeaiina e faaoo i lau 

Afioga o se faaauauina o le auala galue e faaoo i uta.  

  Ia, o le vaitaumafa lea o si matou nuu o Falefa, ua maea ona koneti i le vai foi 

lea mita. Ua o ese mai le vai tumaoti ae o si ona faafitauli o lo o i ai lau Afioga. 

Ia, ua le oo la le malosi o le vai i nai aiga ia. Ae o le matou itumalo e tele le vai 

i lalo… o le tasi lea o meaalofa o le Atua i le matou itumalo. A finagalo le 

Matagaluega ma lau Afioga e vili se matou borehole i Falefa, o le matua… e le 

iloa pe na o se 20 mita ae maua le vai. E pei o se talosaga lea e fesoasoani e 

faafoia ai le faafitauli. 

  O le faalogologo mai foi i le faasoa na fai i le lipoti o le faiga palota. Ia a 

faapea o lea o le a toe foi i itumalo foi ia faaleaganuu, ia e matua matou 

lagolagoina a itumalo faaleaganuu. E i ai matou nuu ia o Sauano ma Saletele 

na aveesea nei i le faiga palota lea na uma nei. Ua fiu lava e tatalo ae vavae a… 

a o tagata na e i lalo o le mea e tau o le itumalo o le Falefitu e afifio ai Aiga Sa 

Fenunuivao, Aiga Sa Alaiasa, laua Matua o Iuli ma Moeono, ia aemaise le 

putuputu o tagata o le aai o Fonoti le Tupu. Ia, ae ua vavae nei, ae pei ua fai a 

ma omai i matou faalavelave fai ae pei ua tau eueu ese e toeaiina leaga e ese le 

mea e palota ai. O le a se finagalo o le Malo toe aumai nai nuu ia o si matou 

itumalo ae toe faatulaga sao le itumalo i faiga palota i le mea sa i ai. O le latou 

finagalo lea, o le latou manatu lea. Afai o faafofoga mai, ia lea ua faaleo e le 

tou sui usufono.  

  Ia, lau afioga, o le a faaiu atu se manatu o le tatou poloketi lea o le miliona, e 

moni lava lea ua uma na fai le tatou seminar ae i ai a le mea ou te vaai lava i le 

saogalemu o le aufaigaluega. A ou manaomia latou e malaga mai le taulaga e 

omai i le pasi. Ia, e pau a le tatalo mo tatou… lau Afioga i le Minisita ma le 

tatou Steering Committee, se i vaavaai ifo ni nai taavale e feoai ai le Ofisa e 

malu ai foi latou galuega ia ma faafaigofie. Pau lava lea o se mea e fia 

faaopoopo. Ia, e le o ni taavale foi taugata ae a maua lava se mea e feaveai ai… 

e fai ai galuega foi ia… ma alu ai sina asiasiga. O le mea taua lea i le poloketi 

lenei. O le matou lava itumalo lau afioga, o la e lelei, e leai foi se mea o le a 

suesue ai e le isi itumalo le matou itumalo. O la e fiafia tagata i le poloketi ae 

pau lava lea o le talosaga ua faaoo mai o nai mea ia e faaaoga mo le tatou ofisa 

aemaise ia faaauau asiasiga ina ia iloa first hand o la e faatino le mea sa 

faamatuu atu i ai tatou tupe. Ia, o nisi la tatou itumalo e fai si vavamamao ae a 

maua nai mea ia e asiasi ai lau Afioga i le Minisita, o se talosaga vaivai lea. 

  Ia ona faaiu lea o se matou tala i lau afioga i le Fofoga Fetalai, ia e matauina 

lava foi i felafolafoaiga e fai lava ma luga lalo le tatou Maota. Ae ua na o se 

tagi lava a le pumate ma tatalo atu i le tatou Maota ia faifaimalu o tatou faiva o 

lo o tapuai mai Samoa. O lo o faapena foi ona tatalo mai aua lo tatou alofaiva 

ina ia manuia. E afua mai mauga manuia, e afua mai mauga manuia. Maua le 

tofa, maua foi le faautautaga i le paia o le Maota i lena foi itu o le Kapeneta. Ia, 

e leai lava nisi o toe ave i ai le mamafa, lea ua lafo atu ia te outou. Ia outou talia 

foi ni a matou motugaafa. Ia ona faapena lea ona faasoa le tatou galuega. Ia 

faapena foi i lenei itu, ia, faifaimalie o tatou faiva, e le o toe umi, toe lua tausaga 

lau foi le iuga o tatou.  

  Ae alofa mai le Atua i le tatou fonotaga, ia maua Lona filemu. Manuia lau 

Afioga i le Fofoga Fetalai. Manuia le paia o lenei Maota. Ia toe tasi lava si mea 

lea leaga lea ou te vaai atu lea e soisoi mai le afioga i le Minisita o Falemai. Ia, 

lea ua aumai lau faasoa i le tele o falemai, ae ua galo ai le falemai a si ou uso. 

Ua leva na e folafola mai, ae ua toe a o se fanua lea…. Ua avea foi lou taoto i 

lou vae ua ou tau le oo ai i se fanua e tu ai le ta falemai. Ia, ae sa avatu lau 

talosaga e ave au i lou vae se i fai i Niu Sila. Ae ou te le iloa po o fea ua fai i ai. 

Ae na ala ona ou talosaga, o au na toso i totonu o le a taoto lou vae, se i tulou 

le faafofoga a Samoa. Na ou fesili loa i le fomai, e mata e toe foi le ta vae i le 

lelei pe a uma… Ae sau le tali, e te iloa foi e i ai lava le risk o mea uma, e tai 

pei o lou alu i le taavale, e te le i alu e te faamoemoe e lavea ae te i a ua lavea. 

Ou fai atu, leai, toso la au i tua, toe toso la au i tua. E sau le mea o le tali foi lea, 

o le tali a le Matagaluega e le i sue ina lava e se isi. Aua ua fai ai lava e le popole 

a pe leaga, pe faaletonu ae le i taunuu lava na sue e isi. O le mea la lea lau 

Afioga, ia toe tuu ifo le ta vae i lau polokalame. Ua 15 tausaga o ou tautua i le 

Malo, a o lea o le a tiai au ae ave tagata faatoa omai nei i totonu o le Malo. Ia 

manuia ou faiva, ia manuia ou faiva. Ia alofa mai le Atua, ia maua e tatou le 

feoeoeai. Ia na o tala tatou te talitalie ai. Ia manuteleina lenei aso. 

 

  FOFOGA FETALAI:  Ia se i saunoa mai lau Afioga i le Minisita o le Soifua 

Maloloina. 

 

  Afioga Valasi Luapitofanua Toogamaga Tafito Selesele:  Leai ma se mea o 

faaletonu i le saunoaga a le sui usufono. Ua matua selau... O lea ou te taulimaina 

le pepa o lo o tusi ai le suafa Lufilufi. Masalo a e fia talitonu… leaga ua uma 

ona pasia o le a fai lau falemai ae fai a i o i le mea lea e i ai. Ua uma ona ou 

asia le… Sa afifio mai toeaiina o le tou alalafaga o Lufilufi. Masalo e maua le 

toasefulu ma ona tupu o toeaiina lea e faafofoga mai le… E tele lau tupe na alu 

i le faiga o lafo o toeaiina. Na matou feiloai lea i le ofisa ou toe fai atu lea o le 

a tatou o e asiasi le… ona matou o lea ma le CEO lea e faafofoga mai. Ua e 

silafia si ou uso e vaeatu le suafa ma le tofi o le itumalo mamalu, e le o le agaga 

lena, sa e talosaga mai ma tuuina i luga o polokalame a le Matagaluega. Toe 

lava o le pao o le samala, toe lava o le pao o le samala.  

  Lau Afioga i le Fofoga Fetalai, ua uma ona faatulaga le kalena o galuega a le 

Matagaluega o lo o i ai i totonu Lufilufi. Ua uma ona pasia e toeaiina. Ua tatalo 

mai. Sa ou fesili a o fea o i ai le sui usufono na mafua ai le talosaga a le tou 

falemai e tatau ona saili se eleele lelei. Ao le mau a toeaiina o lo o lelei a ma 

tele le mea o loo i ai le falemai. Ua uma foi ona tulaga ma ave le matou 

polokalame agai... Ua vaai ai foi le Matagaluega ma tulaga uma. Masalo o lau 

falemai o le a faafogafalelua le isi vaega. O le agai i le itu lea o le sami ona ou 

te iloa lau afioga i le sui usufono, e le o mafai ona faagaloina Lufilufi o se tasi 

o falemai… aemaise o le a e silasila i le fausaga lea o le a fau ai lau falemai e 

matautia.  

  O le mataupu e pei ona e talanoa i ai i lou gasegase, ioe, e moni e le i avea oe 

ona o le mau a fomai e le o se gasegase e ave i fafo e tatau a ona togafiti i inei. 

O le taimi lena sa ou tootuli i lou ofisa ma ou tatalo i le Atua ia avatu le lototele 

i le sui usufono mamalu. Aua, aua ne i afaina se vaega o lona tino. Aua foi ne i 

aveesea atoa le aao. Pau lava se mea ia tuu i ai o lona mafaufau ia lelei, ia aoga 

i lona tofi sui usufono. Lau Afioga i le Fofoga Fetalai, aua e te popole, a i ai la 

nisi vaega faaletonu leaga lea e soisoi le Taitai o le Itu Agai e tuu i ai lau 

faamuamua leaga o le taitai a tau ona… A o lea sa e talosaga mai… lea la ua ou 

fai atu sa fai togafiti muamua i le falemai. Afai o i ai nisi faaletonu pe leai sou 

aao, e mafai ona ave oe e toe fai sou aao. Ae o le agaga taua lea lau afioga i le 

sui usufono mamalu, aua e te popole, o lea ua taoto polokalame a le 

Matagaluega o lo o lisi ai Lufilufi. Ae o le a e silasila i se falemai matautia o le 

a i ai. Ia manuia lou… Aua e te popole. Ia maua lou malosi, ia maua lou malosi. 

 

  FOFOGA FETALAI:  Malo faafetai. Se i tulai mai le sui usufono e faamaea 

lau saunoaga lea ua e saunoa faamaea. 

  Afioga ALAIASA MOEFAAUOUO MALAGAITUTOGIAI SEPULONA 

MOANANU:  Faafetai saunoa i le Afioga i le Minisita. O le mea sili ona 

faafetaia ai ona o le tulaga lea i le falemai o si ou itumalo. Taatia ia lou... o le 

mea tau au a o le falemai o le itumalo o le mea sili lea ona fia momoli atu ai le 

agaga faafetai. Ae o le a le mea e le faafogafaletolu ai? Na e te saunoa o le lua 

ae le tuutuu i luga i le tolu. Aua e moni lava au e vaapiapi le fanua. Ae afai o se 

tofa lea i le tatou Malo, ia e momoli atu le agaga faafetai. 

  Ona ou faapea lea lau Afioga, ia le tapuaiga a si ou itumalo, faafetai tele lava 

mo la outou tatalo ma le tulaga foi o i ai le tatou nonofo ai. E leai lava se mea 

o gase i le tatou itumalo. O lo o manuia mea uma aua le paia o le Afio o le 

Tapaau ma Aiga ae tainane foi le Tumua ia Lufilufi, aemaise foi Too o le Fua 

ma paia aua le Alo o Sina ma Suafa ma Gafa. Ia o paia na o le itumalo pei ona 

i ai. Ia faamanuia le Atua ia te outou. Ia i ai le faamanuiaga i lenei tausaga ina 

ia puipuia pea le tatou savaliga e ala i le alofa tunoa o le tatou Alii Faaola. Ia, 

le tapuaiga Samoa, ia faafetai tele lava mo le tatou malaga. Ia tatou malaga ma 

le Atua e manuia ai. O le upu e taiala ai le... mai le Tusi Paia o lo o maua i le 

Salamo 91, fuaiupu 14 e tau le 16. Fai mai le Tusi, “Ona ua e alofa mai te au o 

le mea lea oute faasaoina ai oe. ou te puipuia oe, a e valaau mai ou te tali atu. 

Ou te faamamaluina oe i le ola faafualoa ou te faamanuiaina ai oe ma e maua 

ai le faaolataga.” E le fua po o a ni tatou… o le tele o tatou e manao, manao, 

manao i le Atua i lea mea, a o lea ua aumai le upu lea, vaai po o e alofa i le 

Atua. E fua mea uma i le tatou alolofa i le Atua. E faapena foi le matou 

tuutuualalo ia Samoa, aua ne i tatou aloese, o lea ua te i a ua aumai le mau lea 

a Palesitina pei o le a mo’i ifo. Leai o tatou o le atunuu e faavae i le Atua, o le 

Tusi Paia, Aperaamo, Isaako ma Iakopo, o tagata na tatou te lagolago i ai. O 

manuia lilo na ae aua le faaseseina tatou i nei mea, o tagata ua a… Ae tatou 

pipii mau i le Faavae ona manuia lea o tatou faamoemoega. Manuia lau Afioga 

i le Fofoga Fetalai, manuia le Fonousu a Samoa. I le Suafa o Iesu, amene ma 

amene. 

 

  FOFOGA FETALAI:  Ua faamalo saunoa i lau afioga i le sui usufono 

mamalu. Ou te talitonu foi o lo o i ai nai minute ia e faataua ai foi le tulai mai 

o le sui usufono mamalu e pei ona mavae atu nei. Ia faafetai lava leaga e faigata 

ia lou Tootoo Lufilufi leaga o le Tootoo taua o le Tootooau o le atunuu. O lea 

foi ua e aumaia le vaimalu aemaise o le toamalie ma le filemu i le Maota, malo 

faafetai. O le feau foi lena o lo o taumafai atu ai foi le tatou Nofoa ia maua pea 

e le tatou Maota le filemu o le Atua aua o le mea e i ai le filemu o le mea foi 

lena e i ai le Atua. Ae ua vaavaai i mea o upegatafailagi ua pei ua faasea mai i 

le Fofoga Fetalai, ua pei e le faia lana galuega o le tutuli i fafo o e… pei e 

faapena. Ia, outou ia e faia nei faamatalaga e le faapena le taitaiina o le Maota 

o le Palemene ma le Maota o le atunuu, e taitai i le filemu, e taitai i le toamalie 

aemaise ia avea pea Taitai o le atunuu e fai ma aoaoga mo outou o lo o matamata 

mai ma aumai le faasea i le Palemene.  

  O le mea lea, ia leai e eseese a taitaiga o Faalapotopotoga foi nei ese le taitaiga 

o le Fonousu a le atunuu, e taitai i le filemu o le Atua ma le toamalie. Ua aoga 

foi lou tulai mai ua maua ai foi ma se avanoa o le Fofoga Fetalai se i avatu ai 

se upu ia i latou o lo o faia ia faamatalaga. 

  Ia o le avanoa lea o se tasi o sui usufono e fia saunoa. Ia masalo lau Afioga i 

le… e te fia saunoa le Sui Taitai pe tuu i le Taitai. Ia o le avanoa lea o lau Afioga 

i le Sui Taitai.  

 

  Tofa Hon LAUOFO FONOTOE NUAFESILI PIERRE LAUOFO:  

Faafetai i lau Afioga e matau atu ua maea sui usufono o le matou itu vagana ai 

le Afioga i le Taitai ma sui usufono o le Komiti o Tupe. Ia ae faafetai o lea e le 

o masalosalo foi le mafaufau pei na e silafia loa o au lea o le a lauga aumai loa 

ma le lapataiga. Ia o le a filemu foi lau lauga ma e le umi, e faamalulu atu ai i 

lau Afioga. 

  Ua maea ona tala fusi o tautiaga, ua momoli foi lapalapa o malo i le taimi ua 

tea. Ia ua taoto foi i lagatonu le pale o le Talalelei pei ona i ai le faafetai a le 

tatou tauaofiaga muamua o lenei tausaga 2024 lea ua amatalia ua tuu foi i tai le 

sa o Samoa aua lana folauga i lenei tausaga. Ua i luma foi o le Atua tatou 

talosaga ia aua ne i laga ni peauvale i le folauga a le atunuu, ia mamao foi ni 

matagi malolosi, aua nei taumua matagitogaina le sa o le atunuu. Ia folau i vasa 

malu taunuu i siui o lenei tausaga i le manuia, ona foi lava lea o le viiga i le 

Atua. 

  Ia, e faamalo foi i le tapuaiga a Samoa o lo o faafogafoga mai i ou paia ma ou 

mamalu, ou faalupelupe ma ou faalagilagi o sa ma faiga e tumau e le avea. 

Faamalo foi i le nofo tatalo a le aufaigaluega totofi ma auauna faauuina a le 

Atua o lo o folafolaina le upu o le ola i so o se tafa o Samoa ma atunuu e mamao 

aua ni manuia au i luma o Samoa.  

  Faamalo foi i Ofisa Sili o Matagaluega ma Faalapotopotoga a le Malo ua 

taupati mai foi i lenei aso e lagolagosua i le galuega a le tatou Palemene. Le 

aufaigaluega a le Malo o lo o galulue mai Ofisa ma tagata galulue uma o lo o 

fai le latou sao i le atinaega o Samoa, malo le onosai, malo le tautua atunuu, 

malo le galulue. 

  Ae tulilia foi le tautai o le vao i lenei taimi ina ua ifo le fuifui i le fogatia i paia 

ma mamalu o le Palemene, Malae i Tiafau o le Malae o le Faautugatagi a 

Samoa. O lea ua afio lau Afioga i le Fofoga Fetalai o le Maota, afio foi le Sui 

Palemia ma le Aiga Kapeneta, afio le Sui Fofoga Fetalai faapea le vasega o 

Minisita Lagolago. Ia, liua foi le vai o le tamaitai i lenei itu o le malu, eetai atu 

le afioga i le Taitai faapea sui usufono. Ua faamalo faafetai. E le tele foi se 

manatu, ua faalogologo totoa i saunoaga ma lauga a sui usufono mamalu ia e 

manatu ua afea uma lava mataupu taua o lenei foi vaitau ua feagai ma tatou. 

Ma ua faaalia foi finagalo e auai foi lou taofi. 

  Lau Afioga i le Minisita o Galuega e le o po se lilo o le tulaga ua i ai le galu, 

ua malosi le galu. I le aso ananafi ma le aso faapea foi talaatu ananafi ua tele le 

maa ma le oneone i luga o le auala lea e agai i o i Sasae amata atu lava i lou 

Itumalo, Anoamaa 2, Anoamaa 1 faasolo atu i tua. Ae manatua foi e lau Afioga 

o le auala lava lea e faaaoga e le gata i le Itumalo o Anoamaa ae faapea foi 

Fagaloa ma le Matamatagi. E pei o le tulaga lea na ona toe faamanatu atu i lau 

Afioga. O le aso ananafi sa galulue taulelea ma le aumaga e kilia le auala ua 

malosi tele le galu, o le maa o le oneone. Ae tau ina faataatia atu i ou tafatafa e 

silasila ane i le galuega, e le faigofie foi o lo o tele ia aafiaga o le atunuu i le 

malosi o le galu. Ae tau ina faamanatu atu faapena, ae faafetai mo ia foi galuega. 

  Lau Afioga i le Fofoga Fetalai ou te faafetaia foi le saunoaga o le Tala o le 

Tupe, le Tala Faaopoopo o le Tupe a le Afioga i le Minisita o Tupe o lo o aumai 

ai foi le mau, e sao, ua tuuitiitia pasene o le tau o le soifuaga poo le inflation 

mai le 12% pa’u i lalo i le 9%. O lea lava sa sausaunoa foi le tele o sui usufono 

i lea tulaga e le tele foi se lagona e tuu atu i ai. Atonu o se taimi saunoa 

faamalamalama foi lea o le Afioga i le Minisita o Tupe i ia vaega. Ae pau a o 

lea o le 9% o lo o maualuga lava. A faatusatusa foi i le tele o atunuu o le Pasefika 

e pei o lea e maualuga a le pasene lea a Samoa. O lona uiga o lea e taugata lava 

le tau o le soifuaga e pei ona i ai. Ia ae silasila ane po o a nisi foi gaioiga ma 

nisi fuafuaga se i fesoasoani ai. O le tele o aiga asiasi mai i aso fiafia, ia o le 

latou foi lea talaofo i le taugata o le tau o le soifuaga ua i ai i Samoa. O le a ou 

le toe talanoa i tau o pusamoa ma na oloa, e oo foi i oloa faufale o lena ua silafia 

uma e le tatou atunuu aemaise foi lau Afioga i le Minisita. 

  O le… tatou te le o faatasi ma le afioga i le Minisita o Taaloga. O le 

Matagaluega fou lea o taaloga o lea ua vavae ese mai taaloga mai le 

Matagaluega o Aoga. Faafetai i le tofa a’e, ese le lelei o lea fuafuaga i lou taofi 

ma lou talitonuga. Ae o lau lava fautuaga, faavae i uta i tatou faletaalo, aumai 

uma malaetaalo o le Malo, faletaalo o le Malo tuu i lalo o le Matagaluega fou 

lea i uta i Tuanaimato. Ae faagasolo polokalame i tua i aoga, nuu i tua, Manono, 

Apolima, Savaii, fili mai fanau agavaa ma lelei i lea ituaiga taaloga po o le a 

lava le ituaiga taaloga, Omai e fai toleniga i i faaaoga ai a tatou malaetaalo ma 

tatou faletaalo ma tapena ai aua ni faamoemoega mo atunuu e mamao. Tele le 

tupe o lo o maua, totogi lelei foi, tama ma teine taaalo o lo o taaalo i atunuu i 

fafo. E le na ma le laina le tulaga o tupe e maua e i latou o lo o taaalo faapolofesa 

ma isi lava taaloga. E tetele atu o latou totogi i totogi o Taitai o isi atunuu, tele 

atu foi latou tupe e maua nai lo isi pisinisi. O le mea lea ou te lagolagoina ai le 

faamoemoe lea. Malo faafetai i le tofamamao i lea vaega.  

  E amatamata lemu lava i i le faavaeina o se tatou sports academy, pei o le 

tulaga lea e tatau ona aumai i totonu alo ma fanau amata mai lava i lalo. Youth 

Sports Development. Ioe, ia pei o le fautuaga lea ma le tuualalo ina ne i faavae 

foi lea Matagaluega, ia faatali, faatali, ia ae o le tusiaina o faiga faavae. Tusi 

atu lea faiga faavae, tusi atu lea faiga faavae ae le o atinaeina le fanau. Aumai 

a tatou fanau e koleni e faaaoga ai tatou malaetaalo ma tatou nofoaga ia.  

  Afea e le tele o saunoaga le tatou Turisi ma atinae o le Turisi. E manatu o le a 

le aluloa sau faamatalaga, ae tau lava na o sina tala laititi lava aua e leai a se 

Tala Faatatau o Tupe ua tuai atu, ou te le i lauga ai i le atinae lea ona e taua tele. 

O lea foi ua matau o lea foi ua toe faatuputupulaia. Ae le i aafia tatou i le Koviti 

e $400 miliona le tupe a tatou na maua i le atinae lea i le tausaga, e $400 

miliona. O le luitau lena ia tatou toe ausia, pe sili atu, sili atu le tupe maua o le 

atinae lea ma e le uma lou lagolagoina o le atinae lea ona e manuia ai tagata 

uma o le atunuu. E manuia ai mataaga i tua, Savaii po o fea lava, e manuia ai 

faleaiga, manuia ai pasi, o taxi poo a lava, o oloa e faatau i tafaala. Tatou toe 

ave le tatou malosi e toe tulei ai le tatou atinae lea aemaise o lea e loma le tatou 

taligamalo i le masina o Oketopa i le tausaga nei. E tasi lea avanoa lelei ina ia 

toe faalauiloa atu ai le tatou atunuu.  

  Ia pei o lea vaega… ae pei lava foi ona malie i le tele o isi saunoaga e o faatasi 

lava le uunaiga o le Turisi ma se tatou vaalele. E le toe tele sau tala i lena 

mataupu o lea ua maea foi ona saunoa faamalamalama i ai Afioga i Minisita. E 

pau lava o lea o lau talosaga ona o lea ua agiga i luga o le ea le saunoaga a lau 

Afioga i le Minisita o Tupe, toe tapena mai se tatou vaalele. Faafetai i le tofa 

ua a’e. Ioe, ua leva foi ona taumafai atu i ia foi fonotaga ua te’a e toe aumai se 

tatou vaalele. Faafetai o lea ua i ai le finagalo e faatino lea faamoemoe, o lea 

foi ua saunoa faamalamalama i ai le Afioga i le Minisita o Vaalele, malo 

faafetai. A o le talosaga ia maua mai se tatou vaalele ae le i aulia atu Oketopa i 

le tatou taligamalo, tasi lea avanoa lelei e faalauiloa atu ai le tatou vaalele 

aemaise si o tatou atunuu. Ia o vaega na pei na ou fia talanoa atu ai.  

  O le fualaau faasaina o le aisa, e moni, sao lelei, o se matua faafitauli le mea 

lea ua iai, nei o tatou nofoa’i, nei o tatou nofoa’i, ae fai se faatatau i le mataupu 

lea. Ioe, le atunuu atoa. Sa ou taua i lau lauga i le Tala Faatatau Autu o le Tupe, 

manaomia se tatou Nation Wide Campaign i le mataupu lea ona e le faigofie. E 

le faigofie le mataupu lea, ae ogaoga ona aafiaga, e ogaoga, ogaoga ona aafiaga. 

O lea foi ou te tau vaavaai atu e pei lava e le o tuuitiitia le solitulafono lea i le 

maualuga o faasalaga faa-falepuipui o lo o i ai i le taimi nei. O lona uiga e tatau 

ona tatou tilotilo i se isi fofo. O lea sa ou faalogo atu i saunoaga a le Afioga i le 

Faamasino Sili i le lotu amata o le Faamasinoga i le tausaga lenei e toe fia 

faaopoopo nisi faamasino. Ae taua ai o le tasi lea mafuaaga ua faatupulaia 

faamasinoga tau fualaau faasaina. O lona uiga tele le faafitauli o lo o feagai ma 

tatou. E tatau foi ona tatou vaavaai lelei i le tulaga aua la tatou fanau, a aafia 

fanau o tulaga faigata lena. O le manumanuga lena. Muamua silasila i le fofo 

ou tele toe talanoa i X-ray ma K9 ma na mau taumafaiga e taua uma, e taua 

uma. Ae silasila i le silasila i le fofo, o fofo i tulaga muamua i tulaga tau 

faalauiloa, ia matua faalauiloa aafiaga ogaoga o le fualaau lea. Ua leva ona aafia 

ai atunuu i fafo ma e le o se mea fou foi ae pau a le tulaga ua faatupulaia ma 

faateteleina i lenei vaitau ua tatou i ai.  

  Sa i ai le malaga na ou usufono ai i Hawaii i le 2012 sa tofia au e fai ma sui o 

le tatou Palemene ou te alu i le fonotaga tele lea sa fai Hawaii. Ia matou taunuu 

atu ave matou i le matou faletalimalo sa faamautu ai le au usufono mai le 

Pasefika. Na ou taunuu i lou potu ki loa ma le TV aua o lau lea masani e ki lau 

TV e fia iloa ni news, tala fou, tala eseese i ni mea o tutupu i o. E ki atu lau TV 

ae sau le faalauiloa i Hawaii i le faafitauli lea o le aisa. Ae ou te vaai atu i le TV 

i le mea lea o le falai foi lea faimeaai la e i luga o le ogaumu o la e vevela, o la 

e i ai ma le gao ona ta’e lea o le fuamoa mata faapau i totonu o le falai. A ua 

amata ona vela le fuamoa ae sau loa ma le tautalaga pei se fomai faapitoa i mea 

ia o le fualaau faasaina o le aisa. Fai mai lana tala o foliga ia o le faiai o le tagata 

e faaaogaina le Fualaau lea, o le mea lea e oo i ai. E oo mai le aso lea foi e 

tumau i lou mafaufau mo faalauiloa e i ai lana impact e tumau, e tumau i le 

mafaufau o le tagata. Ia aua nei galo e aafia. Atonu o le mea foi lea ou te vaavaai 

atu e pei e violent ai tagata e faaaogaina le fualaau, pe afai o le mea lea e tupu 



 

1082 
 

mai ai pe a faaaoga le fualaau, ae tatau ina manatunatu ma vaavaai po o a 

faalauiloa e tatau ona fai. 

  Lua, mo mea o tulaga tau rehabilitation, aua o le mea mautinoa o ai i latou ua 

aafia o latou soifua i aafiaga o le fualaau faasaina lenei. O lona uiga e tatau ona 

toe fai ni aoga faapena ma toe rehabilitate ai latou ua aafia i le fualaau lenei. E 

toatele latou ua maliliu i totonu o le atunuu ona o le fualaau faasaina lenei. 

  O nai vaega ia e fia oo i ai se faamatalaga lau Afioga i le Fofoga Fetalai ona e 

taua tele tulaga ia. O le tele ia o nai aiga e malaga asiasi mai i aso fiafia, ae o 

nisi foi toatele e malaga mai e fia auai i maliu o nai aiga. Sa i ai foi maliu o le 

matou foi Itumalo ma matou foi aiga i le fale maliu le tatou fale maliu o le 

Falemai i Motootua, ua manaomia le toe faaleleia ma toe faatele. O lea foi sa 

saili atu ua leai se avanoa ua tumu e oo foi i isi falemaliu. Ua le toe tele ni 

avanoa o i ai ona e pei e faapena le mea o i ai, ae pei lava o lea ou te tau manatua 

pei sa faasalalau se galuega o le falemaliu lea faatauofo. Afai ua toe lava o le 

pao o le samala, ia ua fia faamauina la lau faafetai foi i tulaga o lea foi galuega.  

 

  Afioga Hon Valasi Luapitofanua Toogamaga Tafito Selesele:  Lau Afioga 

i le Fofoga Fetalai.  

 

  FOFOGA FETALAI:  Malie lau Afioga i le sui usufono mamalu se i tulai 

mai lau Afioga i le Minisita leaga o lea ua taua le Matagaluega. 

 

  Afioga Hon Valasi Luapitofanua Toogamaga Tafito Selesele:  I lau pepa o 

lo o uu nei e i ai se taimi ona ou tuuina atu o lo o lavea ai i totonu le faateleina 

o le tatou falemaliu o lea foi ua e saunoa i ai. O lea e lavea i le kalena a le 

Minisita o lea toe lava o le sainiga o le konekarate lea e i ai le falemaliu lena. 

E toe lava o le saini a o falemai ma mea faapena toe lava o le pao o le samala. 

O le tali atu lea e faamanino a o lea ua totonu o le kalena, toe lava o le saini o 

le konekarate. Faafetai.  

 

  Tofa Hon Olo Fiti Afoa Vaai:  Lau Afioga i le Fofoga Fetalai… 

 

  FOFOGA FETALAI:  Malie lau Afioga i le sui usufono mamalu mo le 

faasaoina o le taimi se i tulai mai lau Afioga i le Minisita o Galuega Tetele pe i 

ai sana fesoasoani.  

 

  Tofa Hon Olo Fiti Afoa Vaai:  O lea lava sa taputapuai le saunoaga a le 

Afioga i le Sui Taitai, e leai foi se faauilavea e i ai ona o le tulaga o le vanonofo 

ma Taitai o le la Itu.  

  Ae o le mea ua ou tulai atu lau Afioga leaga o lea ua faalogo o le a faaiuiu o 

le sao o le information na saunoa i ai i le tulaga o auala ia agai i Sasae. Ae ou 

faalogologo atu e le o sao lana saunoaga. O anapo sa ou i ai po o le tea o le 1.00 

o la e matou i ai i le matou galuega ma le LTA. O talaatu anapo o le mea lava e 

tasi. Ua uma uma lava ona fai le galuega lena. Ae na ou fesili atu la i nai taulelea 

i Luatuanuu, a o fea la le tou sui usufono? Ae fai mai o la e tofa lava ia i lona 

Maota. Ou fai atu, ia tatou galulue faatasi. O le uiga la o lau tala ia sao aua le 

faalogo fua. Vaai foi le aso ananafi, o lea foi ua ou vaai atu ua alusese atu ai ma 

le Observer ia o a’u ou te shareholder i le Green Power.  

  Lau Afioga i le Minisita o le MCIL se faamolemole lava se i aumai le 

information lena i totonu po o i ai se igoa o Olo i totonu o shareholders o na 

mea. Na pau lava lena o le mea ou te tuuaia ai le Afioga i le Sui Taitai o le 

faalogologo tala ona sau loa lea sese, vaai la i le sese lea na sau fai mai o la e 

le i faia. Ua mama uma mea na i Luatuanuu e tau i o i Lufilufi na faamamaina 

e le matou Pulega o auala na. Ma le faaaloalo faafetai.  

 

  FOFOGA FETALAI:  O le faamanatu lava i lau Afioga i le Sui Taitai o lena 

foi itu.  

 

  Tofa Hon LAUOFO FONOTOE NUAFESILI PIERRE LAUOFO:  E pei 

lava ona ou fai atu i le amataga o lau lauga lau Afioga o se lauga filemu lava 

lau lauga. E fiu a le aualii la e toe faavevesi mai, e leai ona ua ou usitaia lou 

finagalo ma lau faaiuga, Ioe. Ae ou te le iloa po o le a le taimi sa e asiasi ai o, a 

o lea sa e i i, ae manatua foi na talanoa anapo ma talaatu anapo ae le afaina. E 

sao ai Tuilaepa na o pepelo, pepelo, pepelo au mea na e lau mai, ae faafetai i 

lau Afioga i le Minisita o le Falemai toe lava o le Saini. Ia vaai i ai matua 

manaia, toe o le saini i, ae toe o le pao o, saini pao, pao saini. Vaai i ai i le 

manaia e toe a o le saini.  

  O le mea la lea e ui lava e le i sainia, e ui lava e leai se mea o pao ae o le a 

faamau lau faafetai i lau Afioga. Faafetai lava lau Afioga a uma a lenei Paeaiga 

e le i pao, o le mea sili toe lava o le pao toe a o le Saini. Ae faafetai, e leai…. e 

faatalasua…. 

 

  Afioga Hon Valasi Luapitofanua Toogamaga Tafito Selesele: Lau Afioga i 

le Fofoga Fetalai leaga e matuia tuuaiga…  

 

  FOFOGA FETALAI:  Ia lelei ia saunoa pea le Afioga i le Minisita leaga o ia 

lea… 

 

  Afioga Hon Valasi Luapitofanua Toogamaga Tafito Selesele: Pau lava le 

mea lau Afioga i le Fofoga Fetalai, o le faalagiga o Lauofo vaeatu le suafa o le 

fetalaiga paia. E paia. Pau lava lea o le fetalaiga ia Samoa fai mai e paia ia ma 

le Aiga Salevalasi o aiga paia a o ana saunoaga e le paia.  

  O lea la ou te fautuaina le sui usufono, faamolemole o le pao ma le le pao e 

pule le Minisita, mo le faamaninoga lea, a o la ua toe a o le Saini. O le ala lea 

o le aumai o lau lisi mai lau CEO, ou fai atu aumai lava le ta lisi o kalena o le 

ta galuega lea la faasavali.  

  Ia tusi lelei i lau api lau Afioga o lea o le a agai i ai, ae toe a o le saini le 

konekarate o le faateleina o le tatou falemaliu lau Afioga.  

 

  FOFOGA FETALAI:  Ia, se e mafua lava le toe tali mai o le Minisita o lou 

tuua afea, se faamau mea na i lou finagalo.  

  Tofa Hon LAUOFO FONOTOE NUAFESILI PIERRE LAUOFO:  Na o 

le lauga lou uso Anoamaa 1 e paia ona o le faifeau ae leai se mea la a paia ai 

fua lau lauga e le o au o se faifeau ae faafetai. Ae fai ma pasi mai ni kopi o au 

pepa. Na o lou tilotilo i au mea ma e saunoa mai a o lea ou te tu ma ou iloa atu 

e leai ma se mea o tusia i luga o lau pepa pei o le mafuaaga lea.  

 

  Afioga Hon Valasi Luapitofanua Toogamaga Tafito Selesele: Lau Afioga i 

le Fofoga Fetalai…  

 

  FOFOGA FETALAI:  Ia se i tulai mai le Minisita, malie leaga o lea lava e 

te masalosalo i le pepa a le Minisita.  

 

  Afioga Hon Valasi Luapitofanua Toogamaga Tafito Selesele:  Vaai a oe i 

lau pepa, o le pepa a le Minisita e le mafai ona soona avatua, e le mafai, e pule 

a le Minisita i ana pepa ma faasoa atu. Lau Afioga e ala ona ou taua le paia 

leaga o le faalagiga lena o Lauofo o le fetalaiga e paia a o le mea lea e i ai nei 

ae, e matua le paia a. Ia manuia le fono. 

 

  FOFOGA FETALAI:  Faafetai lau Afioga i le Sui Taitai.  

 

  Tofa Hon LAUOFO FONOTOE NUAFESILI PIERRE LAUOFO:  

Faafetai o la e maimoa mai le paia o tatou aiga mai fafo aua o le tala lava lea 

na aumai e i latou na omai i maliu, maliu foi a nai aiga i inei. O lea na talanoa 

mai ia au se i tautuana le tatou falemaliu i le falemai i Motootua lea ua mafua 

ai na avatu, leaga o la e maimoa mai. O lona uiga o fafo atoa ua matua fiafia 

uma i lau Afioga i le Minisita, ae saini loa nei, faapao loa taeao. Malo faafetai.  

  O le mea mulimuli lava lau Afioga, e momoli lau faafetai le Afioga i le 

Minisita o Faatoaga, ua ou nofo a ananafi alu le po anapo le mafai ona ou moe, 

ua faasolo ou mafaufauga i mailei ia o puaa aivao lea pei o le tele o le Maota 

lenei, mo camera. Se i silasila la i ai manaia, ou te lagolagoina le faamoemoe. 

Thank you.  

O le mea e ala ai ona ou lagolagoina ona o le tele o meatuaolo lenei taaloa i uta. 

O uta i le talaloa o matou la lea e tele mamao i uta, o le avanoa lelei foi la lea o 

le a toso atu ai le tatou eletise, a o lea lea ua alu i fafo le Minisita o le EPC, toso 

atu ai le tatou eletise i uta e faaola ai camera. O le manaia la o le poloketi lea o 

le a oo atu ai le eletise i uta. A o le taua foi la o le i ai o camera o au e matua ou 

lagolagoina camera, aua foi o le a maua ai ma le au gaoi maumaga la e feoai 

solo. E tasi a ia e fai ma faafitauli i tatou faatoaga, ae matua manaia lava le...  

  Ua uma ona tusi lau tusi talosaga ou te le iloa po o ua oo atu i lou Ofisa i le 

taimi lenei a leai po o taeao. E pei o nai faamoemoega ia e le mafai na fai se 

maumaga i le mea lea ua i ai nei, sao lelei. O le manaia lena o le tatou poloketi 

ae tatau la ona fai i afioaga uma lava o le tatou atunuu, aua e le mafai ona fai le 

isi afioaga faamisi atu le isi Itumalo, aua o lona uiga o Itumalo lea o le a le i ai 

le fesoasoani ma le atinae lea o le a matua fanafanau ai i ina mo puaa taanoa 

nei ma o atu atu ai isi Itumalo. O lona uiga e fiu e tau fofo le faafitauli e faigata 

ona fofo ae lelei le faapena, faasoo atoa le atunuu. Manaia malo faafetai. O le 

mea a lea ou te lagolagoina ai tele atinae a le Minisita lea e oa i mafaufauga, oa 

i aitia, tele mea lelei na te faia. Malo faafetai.  

  Lau Afioga i le Fofoga Fetalai o a’u o so o se tala a... 

 

  FOFOGA FETALAI:  Leaga o lea la e alu ese mai ma le Minisita o Faatoaga 

ia lea e fia saunoa mai le Minisita. Se i tulai mai le Minisita o Faatoaga.  

 

  Susuga Hon Laauli Leuatea Polataivao Fosi:  Ia e le seetia foi i le malu o 

le tai taeao, na o nai mataupu lava e faamalamalama ne i faafofoga mai le 

atunuu e faaaoga mailei puaa ae fai ai ni eletise e toso i auala galue. 

  O camera’s ia e le alu i se eletise o le mea o le solar system leaga e le mafai 

ona fai le mea lea o le ave o le mailei ma toso atu le eletise i le togavao, ioe, 

new method, new idea and environment system. O le faamalamalamaga lena. 

E le o ni talaole lea e avatu leaga o lea e feagai le atunuu ma le faafitauli lenei 

ae faafetai i lau Afioga i le sui usufono mamalu ua e aumaia manaoga o si ou 

Itumalo o lo o mafatia i le tulaga lea.  

  O le mafaufauga ua aumai e le Malo le 22 mailei amata e tufa i inei i Upolu 

ma Savaii. Ae o le tuualalo, ia faatau lava le mailei a le Itumalo ia, la ua avatu 

le miliona tala. O le mafaufauga ia tatao mailei e 51 i le taimi e tasi i le atunuu 

atoa aua e le gafataulimaina e le 20 mailei lea le atunuu. 51 Itumalo tatou tatao 

faatasi mailei i le taimi e tasi, a le maua atu le puaa i le isi Itumalo ae maua mai 

le isi Itumalo.  

  O le tuasivi lea i le motu tele i Salafai e matautia le lafu la e i ai, povi, puaa, 

solofanua, old stallion, mea ua leva ona taaloa leaga ua o uma i tua puaa i 

Ologogo, povi i Ologogo. O povi uma na leiloloa a le Esetete Tausi la e o 

faapea. O le mea la lea faafetai lau Afioga i le sui usufono ua e laga, leai e le o 

ni talaole. E le o ni tala foi faapea e faatupu ia pe tau faaneenee ai le Minisita. 

Leai. O lagona lava ia o folasaga e fola i le Maota na o mea tautino leaga o lena 

e matua manaomia e le aufaifaatoaga i le taimi lenei. O lea na saunoa foi le sui 

usufono o Lefaga ma Faleaseela. O fea o le a sulu iai? Aumai leoleo e ave e 

faaaoga latou faga ia e ao ai faga e faga ai puaa, a lea sa tatou vevesi ai foi. Ae 

ua ou manatu e le taitai gafatia lena mea o le tatou o e toe tutuli, ua uma taimi 

na. Ae fai le avanoa ina ia mafai se fofo vave ia toe effective e tatou te galulue 

faatasi ina ia taumafai e foia le faafitauli. A o lea ua ou tusia lou Suafa i lalo i 

le mailei puaa mo Upolu. O le agaga moni lena lea ua avatu e tali atu i le tulaga 

o le mafatia leaga o lou Itumalo le isi Itumalo o lo o faamauina le tele o fua o 

faaeleeleaga ma oloa auina atu i fafo ma le agaga faaaloalo.  

 

  FOFOGA FETALAI:  Malo faafetai. Tulai mai lau Afioga i le sui usufono 

mamalu. 

 

  Tofa Hon LAUOFO FONOTOE NUAFESILI PIERRE LAUOFO:  

Faafetai, ua ou vaai atu foi ua lata i le tatou taimi malolo ae o le a faauma atu 

ai i i se manatu ma se lagona o lenei Itumalo.  

  E so o se Tala Faaopoopo lava o le Tupe, e le mafai lava ona maea sau lauga 

ae e le i afea le Lipoti a le Komiti o Tupe ona o au le isi sui usufono e faatauaina 

tele le galuega lea. O le galuega e taua tele, e aumai lava o le Tala Faatatau o 

Tupe faase’e i le Komiti o Tupe galulue laia, lea ua aumai le latou Lipoti. A o 

lea ua uma ou te masalo o au lea o le a lauga mulimuli ae ou te le o faalogo atu 

lava o fesili se sui usufono i le Lipoti a le Komiti o Tupe. Ia ae le faigofie le 

galuega na fai, silasila, e 10 aso na galulue ai lea lava e aumai i le lipoti, 56 

itula, e le faigofie. Afai e $100.00 i le itula o lona uiga e $5,600.00 le alauni e 

ese mai le totogi masani, ae le taua le tupe, e le taua. E taua le galuega ia faatino 

le galuega. Ioe. O lea la ou te fia fesili atu ai, Itulau e 6 faamolemole lau Afioga 

i le Taitaifono. 

 

  FOFOGA FETALAI:  Manatua leaga sa fai le folasaga a le Nofoa, se o mea 

na faatoa auiliili i le taimi foi lea e auiliili ai le tatou Lipoti na o le lauga 

faalauaitele, manaia o lou finagalo lautele. E i ai lava le taimi e auiliili ai le 

tatou Lipoti, maua foi le isi avanoa o le Itumalo. 

 

  Tofa Hon LAUOFO FONOTOE NUAFESILI PIERRE LAUOFO:  Ioe, e 

sao lou finagalo ou te le faataute’e i lou finagalo i mea taitasi na, ae o le lipoti 

lava ia a le Komiti o Tupe e avanoa sui usufono e fesili i le Lipoti a le Komiti 

o Tupe. O tulaga masani na o le Maota, Tulafono Tumau. O lea foi sa ou fesili, 

pei lava e tolu ea au fesili na ou fesili ai i le Tala Faatatau Autu o le Tupe lea 

foi sa tali mai le Afioga i le Taitaifono. Itulau e 6 na ona ou fia malamalama 

lava i le faaupuga lea e aumai ai leaga e le o aumaia le mafuaaga, lea faapea 

toeititi 90% o Tupe Faaagaaga mo galuega faatino a Matagaluega ua faaaoga, 

e 90%. O lea la na tatala i le masina o Tesema virements, vaegatupe foi lea mai 

le isi output i le isi output. O maua mai? Ia, a sau i le isi output i le isi output, a 

o lea e vaai atu ua faaaoga le 90%. Ia, na o se mafuaaga lava ua mafua ai lea 

tulaga. E pei o le faafesili lea.  

  Lau Afioga i le Fofoga Fetalai, agalelei le Atua. 

 

  FOFOGA FETALAI:  Na e manaia, malo faafetai. 

 

  Tofa Hon LAUOFO FONOTOE NUAFESILI PIERRE LAUOFO:  I lou 

soifua maua lou malosi faapea foi le tofa aua le faatonufolauina o le tatou Fono. 

Ia faapea foi le Afioga i le Sui Palemia ma le Aiga Minisita ma lena itu o le 

malu, ia i ai le agalelei o le Atua. Ia faapea foi lenei itu i le afio atu o le Taitai 

ma sui usufono. 

  Alofagia e le Atua Ofisa Sili o Matagaluega ma aufaigaluega uma a le Malo, 

ia faapena ona i ai le agalelei o le Atua. Ia faapea le tapuaiga a Samoa, folau i 

lagima ae seu i fanua lou vaa, faafetai mo le avanoa. O le lauga filemu lena a 

Anoamaa 2, ia soifua. 

 

  FOFOGA FETALAI:  Ia faafetai, malo saunoa i lau Afioga i le sui usufono 

mamalu mo le lauga filemu o lenei aso. Malo faafetai. I le maitau foi a le Nofoa 

e pei o lea ua e faia le lua lauga ma le Taitai, i le maitau a ia a le Nofoa aua pei 

o le tele o taimi lea sa tuu atu ai le avanoa, ia o le folasaga a lea e tasi ua e faia 

foi i lenei aso. O le mea lea ia malo faasoa, faafetai foi mo le fesoasoani i le 

tatou galuega, o lea foi ua faafofoga le Maota faafofoga foi le atunuu.  

  E talu ai o lea ua tatou taunuu i le tatou taimi manava, o le mea lea e momoli 

atu lava le agaga faafetai a le Nofoa i le paia o le tatou Palemene. Faafetai i sui 

usufono mamalu sa sausaunoa i lenei aso ua laulausasaa foi le tofa ma le utaga. 

O lea foi ua faafofoga atu le Malo i o outou finagalo ma fautuaga e lagolago ai 

taumafaiga uma mo le atinaeina o le tatou tamaoaiga. Malo tapena, faafetai 

lauga, malo foi le usufono i lenei aso ua iu ma le manuia le faagasologa o tatou 

Taualumaga. Ia viia le Alii. Faamalo le tapuai i afioga i Ofisa Sili o Pulega o 

Matagaluega ma Faalapotopotoga Tumaoti o le tatou Malo ia faapea foi sui o 

le atunuu ua tatou mafuta, malo faafetai.  

  Faafetai Samoa i lau tapuaiga, pe afai ua i ai se aleu o lau Palemene e ala i ana 

Taualuma, ia alofa ma faamagalo. Tatou talosia itula o totoe o lenei aso, alofagia 

e le Atua nisi o feau o lo o faatali mai. 

  Ae tatou te le i tolopo ou te talosaga atu i le sui usufono o Aana Alofi 2 e 

saunia se tatou tatalo e faaiu ai le tatou fonotaga, lau Susuga i le Aoao 

Fesoasoani. 

 

 

  Na tolopo Taualumaga a le Fono Aoao Faitulafono i le itula e 12.59 i le 

aoauli seia aulia le Aso Faraile, 26 o Ianuari 2024 i le itula e 9:30 i le taeao. 


